
        Tasekla taqbaylit timawit d tamesbaγurt s tewsatin-is yemxalafen , d agerruj i 
yeseḥbibiren γef  tgemmi, idles, d wansayen. Wa yettak-it i wayeḍ, tettawi-d γef tmetti γef 
leɛwayed-is, γef yemdanen  d wassaγen yettilin gar-asen, s umata tesbeggin-d udem n tmetti. 
Ayen akk i aγ-d-yewḍen ass-a, ama d ansayen n lejdud,  d timucuha, d timɛayin neγ d inzan d 
lemɛun fγen-d seg yimi n at zik, γer tizi n wass-a ; anecta d ayen i d-yebder M.Imarazen : « 
Tasekla-agi akken ma tella tettruḥu, seg yimi γer tmeẓẓuγt, d aya-agi i tt-yeğğan akken ad 
taweḍ si lğil γer wayeḍ. »   

        Seg wayen yellan  d innan wezzilen, ad d-naf inzan d lemɛun, yettwasnen di yal 
taγerma n ddunit, ladγa tiqburin am Ibabileyen, neγ taγerma n  Maṣer taqburt, am akken 
nettaf-iten di tmura n usamar ,  am Ṣṣin d Lhend. Igduden-nsent sseqdacen ṣṣenf-agi n tsekla, 
di tudert-nsen n yal ass, akken ad slemden timetti s tmusniwin i d-iwin seg tirmit i sɛeddan 
yakka. 

      Ulama inzan d lemɛun dren kan deg timawit, macca llan wid igren tiṭ iwakken ad ten-
jemɛen s idlisen, akken ad qqimen ilebda, ad d-naf Abu Σubayda i d-yejemɛen amud n yenzan 
deg udlis iwumi isemma Kitab al amtal, di lqern wis 9, anda i d-yegmer azal n 1400 yinzan, 
seg tallit qbel tadeyanit tineslemt. 

        Ma nuγal-d s inzan d lemɛun n leqbayel, ad d-naf ṣṣenf-agi n tsekla d amensay, d 
aqbur, ttawind γef tmetti, ttaken-aγ-d udem n temɛict n ugdud aqbayli d wayen yesseqdac deg 
tudert-is n yal ass, d umezruy-is d wansayen-is.Yelḥa-d s timawit  i as-d-ixelfen aṭas n 
ubeddel, ama d talγa, agbur, d tegnatin n tmenna. Гef waya anadi γef tewsit-a timawit 
taqbaylit, mazal yessazal imru n yinagmayen, imi d yiwen ṣṣenf , i yellan ar ass-a, yessutur-d 
tizrawin.  Inadiyen  usnanen d tezrawin tisdawanin yerzan tawsit-a, tuget deg-sent d ajmaɛ n 
wamud,maca iswi-nsen  d aseḥbiber γef ugerruj-agi seg tatut. S umata, tizrawin yerzan tawsit 
n yinzan d lemɛun n leqbayel, yella-d lexṣaṣ deg-s, am wakken i d-yenna A.Bounfou « la 
pauverté quantitative et qualitative des études qui, la plupart, se contentent d’un classement 
thématiques ». 

      Deg umahil-a ad neɛreḍ ad nexdem tezrawt-a γef wayen i d-urran kra n yinagmayen 
γef tewsit-a. Taγuri ideg ara d-nebggen, amgired i d-yttbanen di tira-nsen, aladγa di temsal 
yerzan, : asbadu d usemmi . 

Tazrawt-agi ad tt-nebnu γef kra n yidlisen, d yimagraden id urran yimyura yecban: 
H.Basse , A.Bounfour, M.Djellaoui, Y.Nacib, A.Abesselem, F.Bentolila  … 

      Гas ulama nbeder-d kan inagmayen-agi d amedya neḥṣa belli llan wiyaḍ nniḍen, acku 
akken yebγu yili, ayen uran γef tewsit-a n tsekla taqbaylit timawit drus nzeh. Tira-nsen s 
lekmal-nsent ur iwiḍent ara ad frunt tamukrist-a i d- iccuden s annar n tewsit-a. Yal yiwen d 
tmuγli i d as-yefka, yal yiwen d tikti i d as-yassa. Ad neɛreḍ ad nebbgen  timuγliwin i yellan 
mgaradent yiwet yiwet, s yin akkin ad nefk tamuγli-nneγ γef wayen i d-wwi d asemmi d 
usbadu, d wayen i d-niwi seg wannar.          

Afran n usentel : 

Tikti uqbel ad nefren asentel n tezraw-nneγ tettuγal : 

 Di tazwara nukni neker-d di temnaḍin yessemrasen tawsit-a s tuget,imi amur 
ameqqran  n wamud i d-negmer d tiyemmatin-nneγ i aγ-tent-id-yefkan.Rnu γer waya di 
tazwara nukni nebγa ad nejmeγ amud ad as-nexdem tasleḍt maca mi nefeγ s annar nemlal-d 
ugur n usemmi  d usismel n tewsit-a. 

 Mi neγra γef tewsatin n tsekla taqbaylit,belli yella-d  wugur deg usbaddu-nsent,d 
usemmi nsent,akk ikatayen  yettwaxedmen  γef  tewsit-a,d ajmaɛ n wamuden ,akken ad ten-
id-ssuksen seg tatut,maca ur rrin ara lwelha-nsen γer temsalt n usebadu d usemmi d ussetef n 
yismawen yerzan tawsit-a. D anect-agi akk i d-aγ-yeğğan  iwakken ad nefren  asentel-agi. 

 

Tamukrist :         

  Uqbel ad nefk tamukrist i γef yebna umahil-nneγ, ad nekes tikta iγef  tt-nebna. Deg 
unadi-nneγ ad negmer γef usbaddu, asemmi  n tewsit-a  « inzan d lemɛun ». Aya ad yili s 
tuγalin γer kra n tudrin nniḍen anda mazal tedder tewsit-a s wudem alqayan ladγa timnaḍin 
Taγzut d AT Σissi. Tinegura-agi mazal semrasent ar tizi n wass-a inzan d lemɛun. 

Ihi Asteqsi agejdan n tezrawt-nneγ : D acu-t usbaddu n yinzan d lemɛun γer 
inagmayen d tkanit-is γer win n temnaḍin n Taγzut d AT Σissi ?  

      Ma yella lemtel ; lmaɛna ; akk d yinzi d ismawen i d-yezzin γer yiwet n tewsit, ma 
yella sɛan yiwen unamek neγ mgaraden, ma yella slid isemawen-a i yellan deg timawit ?  Ma 
yella d tawsit tudyizt neγ d tasrit ? 

Turdiwin: 

Tazrawt-agi n bena-tt γef turdiwin-agi: 

a. lemtel ; lmaɛna ; awal ; tamɛayt , d awalen i-zemren ad ilin d inumak  yettabaɛen γer yiwet 
n tewsit. 

 b. Inzan d lmeɛun d tawsit tudyizt ɛlaḥsab tifyar usefru tiγesfanin, d unamek, ma d tasrit d 
tifyar wezzilen, ɛlaḥsab amud i d-negmer d tbadut-nsen ɛlaḥsab imsulγa.  

Iswan : 

 Deg wayen yerzan  tewsit-a, imi tesɛa azal muqren deg wannar n tsekla tamensayt,  
ula d nekni nufa-d ar γur nneγ kra n yiswan  i yissan deg  temnaḍt n At ɛisi d taγzut am waken 
ad  nessekfel belli llan yismawen nniḍen  isemrasen imdanen n temnaḍin-a γer tama n yinzan 
d lemɛun, akken belli tewsit-a turez γer sin leṣnaf n talγa ; talγa s wawal awezlan  nsen i 

yekecmen di tesrit, d talγa nniḍen n usefru i yekecmen γer tewsit n tmedyazt. Ahat d wigi i d 
iswan i yerzen tewsit-a  

    Tarrayt :  

Iwakken ad nessiweḍ γer  yiswan-agi deg tezrawt-agi nneγ, neḍfer tarrayt n userwes i 
yebnan γef wamud n yenzan d lemɛun, i d-negmer deg unnar n temnaḍin n Taγzut d At Σissi. 

Гef  wakken i neẓra inzan d lamɛun n tsekla taqbaylit timawit igebren aṭas n  
yismawen yettabaɛen tawsit-a. 

   Amud : 

       Tazrawt-agi tebna γef kra n yismawen d tbadutin yerzan tawsit-a d, wamud n lemtul. d 
lemɛun, i d-negmer deg snat temnaḍin Taγzut d At Σissi i d-yezgan di tγiwant n tubiret 
Imsulγa d temsulγa i d-aγ-d-yefkan amud-agi urğin kecmen γer uγerbaz. Anejmuɛ-nsen d 
affaṛṛes di tγimi akk d yemγaren d temγarin. Asekkles n wamud-a  ur yeshil ara imi yal tikkelt 
amek i d-aγ-d-ttqabalen yemsulγa, aya yella-d d ugur iwakken ad neṣṣaweḍ ad t-id-nejmaɛ. 
Tirmit-a n usekles  s wazal-is, deg wamud-a nufa-d azal n 137 n yenzan, nerna-t-id deg 
tmerna akken ad d-yili d argam n unadi deg unnar. Newwid amud n yenzan d lemɛun-agi s 
γur kra n yemγaren d temγarin  

Amedya :Σazzug Ḥğila, Σeğal Tassadit, Salmi Dhbia, faḍma, lala Ḥedda, Mesɛud, Lmad  

Ixfawen : 

Di tezrawt-agi n unadi yettwabna ugbur n ukatay-agi γef sin yixfawen : 

-Deg yixef amezwaru ad d-nawi awal γef tsekla timawit taqbaylit d tulmisin-ines, 
inzan di tsekla taqbaylit timawit d wazal-nsen ama di tsekla tamensayt, d tsekla tamirant si 
tama nniḍen. 

-Deg yixef wis sin ad d-nawi awal γef usbaddu d usemmi  n yinzan n temnaḍt Taγzut 
At Σissi, ixef-agi nebḍa-t γef kraḍ iferdisen, asbaddu n tewsit s umata, γer inagmayen, deg 
tem.ani, Yussef, Ramdan, M.Ameziane. 

Tazwert: 

        Deg weḥric-agi ad neɛreḍ  deg  tazwara  ad d-nawi awal γef yinzan d lemɛun di tsekla 
taqbaylit  timawit . Ad-nemeslay γef tsekla-agi timawit amek  i d-telḥa, d tulmisin-ines, s yin 
akkin ad d-nemeslay γef tewsit-agi n yinzan d lemɛun amek llan di twennaḍt n timawit 
taqbaylit. Di tsekla taqbaylit inzan d lemɛun llan seg zman aqbur  s  wazal-nsen, imi seg tallit 
n timawit i d-frurin, d aya-agi i ten-yeğğan ad d- sɛun azal meqqren di tallit n wass-a tamirant. 

I-1-Tasekla timawit taqbaylit : 

         P.SEBILLOT i d-yessumren awal-a(tasekla timawit) i tikkelt tamzwarut,  deg useggas 
n1881.  Гer γur-s tamiḍrant-a temmal-ḍ tasekla war tira.D ayen yeğğan meḥsub inagmayen ad 
d-xelqen tanmegla ger tsekla yettwarun d tsekla timawit , imi tamzwarut-agi ḥesbent d tasekla 
n tmettiyin « avancée » ma yella d tis snat , d tasekla n tmettiyen « primitive » am tsekla 
taqbaylit. Imi nettat tdeer di timawit uger n mraw d ukkuẓ (14) n leqrun, aya uqbel ad 
tettwajred deg yiraten d yitaftaren d yidlisen. 

         Uqbel ad tili tsekla tirawit di ddunit , tella tsekla timawit, si zik ssut n wemdan d lsas d 
tawtilt n tsekla. D tihawt(la presence) n ssut  i d-yessefhamen tasekla timawit, imi  amdan 
yettunefka-s umeslay iwakken ad yesels tikti-ines(la parole a été donnée à l’homme pour 
déguiser sa pensée) tanegarut-agi tekka-d si tensayit, d takatut tamazdayt(mémoire collectif) i 
tt-yettaken si zman γer zman. 

         Yal timetti, tettban-d s tsekla-ines, am wakken i d-yenna P.BOURDIEU deg tikti-s,  
Timawit d abrid yettawin γer tmagit d tesnakta γef tmuγli n yemdanen γer umaḍal . 1 

          Ma nuγal γer tsekla timawit tamaziγit  (taqbaylit s lxuṣuṣ), ad t-naf tebna γef timawit 
alami d tagaran lqern wis 19.Ttawin-t d awal seg yimi γer umeẓẓuγ, si tsuta γer tayeḍ, ur 
tekcim ara deg unagraw (système) n tira. Maca  s yimi  teṣṣaweḍ ad tseḥbiber γef wayen 
yellan d ansay am wakken  ad d -naf  deg  waṭas n tegnatin agdud yeqqaren s umeẓẓuγ i 
yettarun s yimi. Aya d ayen i tt-yeğğan ad tidir deg  timawit uger n mraw d ukkuẓ(14) n 
leqrun, aya uqbel ad tettwajred deg yiraten d yitaftaren d yidlisen. Imi s ubrid n timawit i d-
aγ-d-yiweḍ ayen akk yellan  d aqbur, i d-yefγen seg yimi n wat zik γer tizi n wass-a am 
wakken i d-yenna M.MAMMERI : « amur ameqqran n temnaḍin n leqbayel, ttidirent di 
timawit seg talliyin tiqdimin. » 2 

        Ad d-naf  d aγen awal n M.Imarazen  γef tsekla timawit : « Tasekla-agi akken ma tella 
tettruḥu, seg yimi γer tmeẓẓuγt, d aya-agi i tt-yeğğan tezger idurar d yisafen, ussan d 
yiseggasen akken ad taweḍ si lğil γer wayeḍ .3 

                                                             
1 C’est  à travers elle(oralité) q’on peut accéder à l’identité de la communaut é et des individus, a l’ ideologie de 
la sociéte,à sa conception du monde…et surtout à l’habitus linguistique et culturel de ses membes, 
2M.Mammeri , Culture savante culture vécue,Ed, Alger-TALA,1989.p75   
3 M.Imarazen, Timɛayin n leqbayel, Ed, HCA, 2006, 2007, P.6 

        Anagmay-agi yerra tajmilt i tezmert n timawit imi teḥrez  ansay, idles, tiktiwin, tudert n 
tsekla timawit s umata, tesseğhed aẓar akken ad aγ-d-taweḍ ass-a. 

         Di tmetti taqbaylit imdanen, ttrebin-d dderya-nsen, xedmen tiwaculin, ttrebin lmal, 
xedmen tibḥirin, kerẓen tiferkiwin-nsen, ttegimen tudssa n taddart, ttweqimen lecγal n 
tejmaɛt, leqbayel s umata snen ad sedhun iman-nsen. 

 Ayen  s  wacu  zahun  ttawin-d timucuha, qqaren-d tamedyazt, lemɛun, tturaren  s 
temsaɛraq, ma yella kra ttqabalen akud-agi n unecraḥ d akud ur nenfiɛ ara (passe-temps 
anodin). Maca anecraḥ-agi(ce loisir) yessebgan-d aγerbaz n ddunit(c’est l’école de la vie et la 
pratique de terrain). 

 Imusnawen, ttwalin akud-nni n uqeṣer d annar n tsekla. Am wakken i d-yenna 
I.KHELDOUN:”iqbayliyen snen aṭas n tmucuha, limer ad tent-arun  ad  fken aṭas n yidlisen”, 
L.FROBENIUS yedda-d di tikti-agi anda i d-yenna:”ulac tasekla timawit d tamesbaγurt(plus 
fertile) am tsekla taqbaylit” .1 

         S umata tasekla timawit taqbaylit d aḥric ger yeḥricen n tsekla i yellan deg umaḍal. 
Teqqen γer tudert n wemdan i yettidiren deg-s ladγa timetti taqbaylit. Taneggarut-agi ttin 
yesɛedan aṭas n yineḍruyen, turez sifasen n yemdanen neγ iḥeddaden n wawal imi d nutni i d-
yettaken tafat ineḍruyen-agi. Tccud γer cfawat n tmetti d wayen i d-yeqqimen seg yilsawen n 
yemdanen iwakken ad ssawḍen tamusni d lefhama, seg tudert γer tayeḍ. Гef anect-a ad tt-naf 
tuγ adeg s wazal-is deg tmetti taqbaylit. 

         Maca neẓra ayen ur nettwaru ara ad yekcem deg ubrid n tatut i t-yettawin γer nnger, ma 
yella neḥṣa ayen i d-yeqqimen n tsekla di tmetti taqbaylit, d tajmilt i yimezwura iγ-d-
yeṣawḍen agerruj-agi am wakken i d-yenna J.CHEVRIER « Di yal tasekla mi ara yemmet 
umγar amzun d tamkerḍit yṛuḥen neγ i yerγan. » 2 

        Aya d  ayen iḥetmen anaqel n tsekla timawit taqbaylit γer tira.Anaqel-agi yella-d leqdic 
fell-as s waṭas, iwesmekti, inadiyen  imezwura i d-yellan γef tsekla timawit-a, yella-d d 
axeddim iberaniyen, maca uqbel  takkayt n temhersa uṛumi, imezwura i yuran γef tsekla- a s 
tewsatin-is yemxalafen, Hambert dW.Audgson. Ma yella d tira i d-ibanen γef ufus unekcum 
afransis, mi  i d-bdan iserdasen n fransa ad jerriden tasekla-agi. Гer  γur-sen  tasekla timawit d 
allal i tegzi n tmetti, ama si tama n tsekkawt, ama si tama n tesnaksat(idiologie) , akken ad 
ṣṣawḍen ad ḥekmen tamurn leqbayel, am wakken i d-yenna M.Mammeri”bnan γef tikta 
Ethno-Europeén.   

         Iswan-nsen ur llin ara d aseḥbiber neγ d asebgen n wazal aseklan i tegber  tsekla 
taqbaylit neγ tamaziγt s umata. Гef wakken i d-tenna P.G.PERNET,  belli A.BASSET yerra-d 
lwelha γer wazal aseklan n tsekla timawit taqbaylit3 . Iḍrisen  i d-leqḍen seg taqbaylit, 

                                                             
1 Ne point connaitre de littérature orale plus fértil en richesse inattendues et surprenantes que celle des berbéres, 
L .Forbinius, T1, Edisud,1995 
2 Chevrier,Essai sur les contes et les recits traditionnels,Paris,1987,p.29 
3 P.G.Pernet berbere des voix, la maitrise littéraire et son organisation; littérature des lettre, ed,presses 
universitaires du France,1998,p.15 

tamaziγt sumata; rnan-as di tudert  teṭṭef  adeg  alqayen  am tsekliwin  nniḍen,  neğren-d  
abrid inagmayen n leqbayel ad d-kemlen deg ubrid-a.  

I-1-2-Tulmisin n timawit : aseḍru n uḍris n timawit:  

          Ursula Boumgardt tenna-d deg umagrad-is ‘’la performance’’ : ’’ tasekla timawit akken 
i d-nenna deg tezwert n udlis, timenna-is tettili deg taywalt ur nesɛi ara aṭas n wakud ,neγ imir 
kan ur tettefeγ ara deg umḍiq d wakud n tmenna-s , amsiwel d yiwen zdat-s inarmasen d 
widen kan’’.lmeɛna-s amsiwel d unermas ttilin deg yiwen n umḍiq deg yimir n tmenna, d 
ayen i yesseddayen aḍris n timawit , da i d-tettlal taywaltger-asen , war wigi ,ur yezmir ara ad 
d-yili useḍru i tsekla timawit ,imi d annect-a id as-yettaken tudert i uḍris. 1 

Tignatin n useḍru 

         Yal tawsit si tewsatin n tsekla timawit tesɛa tignatin-is n useḍru , d amkan neγ d akud 
.llant kra seg tewsatin-agi ,ur sɛint ara tagnit   ibanen, am yinzan. Imi deg tuget n tmettiyin 
yezmer ad ten-id-inin deg wakuden d yimukan yemxalafen ; d win ara asen-yesslen (amsiwel 
d unermas) ara ten-yextiren ,tignatin n useḍru- is leḥḥunt ilmend n sin-agi.deg wayen i d-
iteddun ad nawi awal γef wadeg d wakud n useḍru ,akked amsiwel d unermas n useḍru. 

 Adeg n useḍru: 

          Nezmer ad d-nebder deg ittewlen n wadeg tanmagla yellan ger (daxel/berra), lmeɛna-s 
ger useḍru yellan srid d yinermasen bla zzerb deg tejmaɛt n yimdanen ,neγ deg tegnatin anida 
llan kan kra n yimdanen daxel n tnezduγen ,zdat kra n yinermasen kan.Imi ma neḍfer tamuγli 
n Ursula Boumgardt id d-yennan belli adeg-agi yettemxalaf ilmend n yiswi n uḍris-nni, yella 
berra yella daxel lxetyar ger sin imukan-agi yettuγal ar win d-yettalsen ,i lγaci akk kan.Suzan 
Patiel tger tamawt ,belli ,tamacahut ma tettwaḥka-d i ugrud deg uxxam tawuri-is d aṛebbi ma 
yella deg berra ,d asebeyyen kan i yebγa win d-iḥekkun ad d-isebyen belli yessen ad d-iḥku. 

 Akud n useḍru: 

Yal tawsit tesɛa akud n useḍru-is, llant kra deg yiḍ am tmucuha, llant kra deg wass, 
akken llant diγen tewsatin ur sɛint ara ccerṭ n wakud am tamedyazt, timseɛraq d yinzan. Di 
tmettiyin yebnan γef wawal am tmetti taqbaylit, tignatin-agi sɛant azal, amdan d-iḥekkun 
yessefk fell-as ad tent-iqader neγ ad as-yeḍru wayen n dir, akka i ttamnen. 

 Amsiwel d unermas n useḍru: 

 Aseḍru n yiḍrisen n tsekla timawit yettak-d tagnit n usikked, imi yettejmaɛ-d 
amesnulfu d unermas deg yiwen wakud d yiwen wadeg deg yimir n usnulfu n uḍris. 

  

 

 
                                                             
1 U.Baumgardt, Littératures orales africaines, Ed, karthala, 2008. P. 50 

I-2-Inzan di tsekla  taqbaylit timawit : 

Taγerma n leqbayel am akken neẓar, d tin n wawal akken i d-yenna M.MAMMERI : « 
Tutlayt tamaziγt, d tutlayt n wawal»1  . la langue berbère est une langue de la parole . Elle 
n’est pas ainsi,par opposition systématique à la langue de l’écriture mais plutôt à défaut de ne 
l’avoir pas été ». i d-yeqqimen  ala ayen i d- ttakent tsutiwin i tiyyaḍ d aymi amezruy n 
leqbayel  yeqqim-d kan  deg-s ayen i d-aγ-d-yessaweḍ wawal imezwura.   

         D acu kan, deg wawal-agi yecban inzi neγ lmeɛna fell-as nezmer ad nini belli Tamaziγt 
d tutlayt i yesɛeddan lḥif s waṭas di tudert-is ddaw uzaglu i d-ssersen γef wemgarḍ-is akken i 
d-yenna M.MAMMERI : « Le miracle maci mi ur tuγal ara d tutlayt n tγerma, maca le miracle 
ḍ aṭas n leqrun n lḥifd d lbaṭel i iɛeddan fell-as mi i iruḥ wa ad yernu wayeḍ, maɛna tamaziγt  
ur  tmut ara » 2. 

 Acku , mazal amur-is  ass-agi di Tferka n Ugafa. Tasekla n leqbayel(tmaziγt s umata) 
tuγ-d abrid n timawit, ay-agi nettaf-it di snat n tewsatin, tamenzut d tin n tmucuha d teqsiḍin d 
weyen yeɛnan tasriṭ, ma yella deg tama tis-snat d telγiwin wezzilen am yinzan d lemɛun i 
yesɛan azal γer yemdanen di tallit n timawit,  imdanen i yettidiren di Tmetti  taqbaylit, ttɛicin 
di lḥif d lexṣaṣ n wṭas n wawalen d isufar n tgulla n yal ass. 

          Amdan aqbayli yettnadi kan γef temɛict d uɛeyyec n twacult-is , ur yerri ara ddehn-is 
γef tutlayt-is .Yeğğa-tt  deg uzabuq n lḥif , deg tmeddurt n yemdanen yegra-d kan usefru akk 
d yinzan d lemɛun , i yerrna d allalen i tifrat n wuguren i ttmagaren di temɛict-nsen. 

 Am akken neẓra belli temtti taqbayelit d tin yesɛan kra n tudsiwin di tudert n 
yemdanen am tegldiwin di tallit taqburt akken llan iḥeddaden n wawal d lecyux d Iɛessasen s 
way-s ttamnendi tmurt n leqbayel. 

 Di tallit -agi taqburt , seɛɛun imḍebbren , yal lɛerc s uqerruy-is neγ win i d-t-
yettmetillen  γer  lɛarc  nniḍen ,  seg way-agi  ad  naf belli  inzan d lemɛun ffkan-d afud i 
tutlayt n tmaziγt. Inzan d lemɛun rran-as lğehd i tudert n tutlayt xas tesɛa kan timawit di tallit 
taqburt. D inzan d lemɛun i yeğğan tutlayt ur tengir ara, mazal imdanen qqaren-d awalen 
iqburen ,  nettaf-iten kan deg tutlayt n  yinzan d lemɛun ,  awalen-agi ur ten-nessexdam ara di 
tutlayt i yenhedder yal ass. 

        Ayen yeɛnan asnulfu n yinzan d lemɛun di tallit taqburt ur d-γlin ara am waman n 
ugeffur , ur  d-yettili ara yenzi mebla ma tella teqsiṭ-is , yal tikelt ad teḍru tedyant di taddart 
neγ ger wemdan d wayeḍ , amdan ad  t-yerr lḥal ad yini awal d amecṭuḥ yewzen yeččur d 
lmeɛna , wagi d inzi. Tezmer ad ili tlalit n yenzi mara d yili wugur ger sin yemdanen ad d-
yekker wemdan wayeḍ ad ten-yewwet s lmeɛna.  

       Rnu γef waya, inzan d lmeɛun di tallit n timawit d tmagaren-d  aṭas n wuguren am 
usexdem n tutlayin tijenṭaḍ neγ tiberanyin γer tutlayt n tmaziγt ,  imi  ger tutlayin- agi  llant 

                                                             
1 la langue berbère est une langue de la parole . Elle n’est pas ainsi,par opposition systématique à la langue de 
l’écriture mais plutôt à défaut de ne  l’avoir pas été . » 
2   A.Abdesslam, Receuil de proverbe bérbère , Ed, ENAG, Alger, 1998, P.24 

tid yettwarun, tamaziγt mazal-it deg webrid n timawit acku aṭas n wawalen  n tutlayin-agi i 
ykecemen  di tutlayt n tmaziγt, ma yella tuget n wawalen  n tmaziγt ruḥen di tallit n timawit. 

 

  I-2-1-Azal n yinzan di tsekla taqbaylit : 

      a-Di tsekla tamensayt : 

         Di zman n zik, asmi ulac ṛṛadyu  d  tilibizyu : ulac iγmisen d yidlisen ulac akk d tawilat 
ussiweḍ yellan ass-a. Necfa-d ciṭ i wussan-nni, anida tawacult tettnejmaɛ-d γef lkanun ur 
ttmesmuqulen ara kan iɛeggalen gar-asen, maca imγaren ḥekkun-d timucuha, inzan d 
temsaɛraq, d yiwen uγerbaz anda nelem-d aṭas n temsal d tγawsiwin. 

         Inzi di tmetti  taqbaylit tamensayt d allal n useḥbiber  γef  tutlayt  n  tmetti , Inzan  s 
umata sebganen-d  aswir  adelsan  n yal timetti.Yebna γef tikta n tudert n wegdud d tmeslayt-
is d umezruy-is.  Inzi d agerruj izuran,  s yis-s nezmer ad nzer anda yeṣsaweḍ wegdud 
tamusni-is ma d ilelli neγ ala , ma  yesɛeda  yir  tudert  neγ ala. D wid icudden γer iṣṣuḍaf n 
tmetti-is ,  yettrebbi , inahhu , yettweliḥ…  

         Akken id-yenna A. ABDESELLAM : « Inzi deg idles aqbayli yemmal-d ibrdan akk d 
lefhama (moral) d lewhi , yetta-k lğahḍ i tutlayt » 1. Гef wanec-agi yuγal yur-s wemdan 
aqbayli yesnen nezzah ad yesseqdec tutlayt-is. Ulac inzi ur nessakki ara allaγ n tmetti 
taqbaylit tamensayt γer uxemmem d uγbel γef tidet tusnant. Inzi yettwarfa-d  neγ yettwaḥraz 
deg tegnit-nni anida lmeɛna n lemtel-nni yennul lğarḥ iḥuzan amdan neγ timetti  s umata. 
Taneggarut-agi d tin yebnan γef timawit tḥemmel ad tsewzel deg tejmaɛt ladγa mi ara yli 
lxilaf gar wa d wa s yinzan neγ s lemtel2 .   

       Amaken d aγen di tmetti taqbaylit imdanen , ssexdamen  inzan d lemɛun d allalen i 
usiweḍ n umeslay seg yimi γer tmezzuγt , s yis-sen , ṣṣawḍen ad msefhamen di tejmaɛt neγ 
deg yimukan i yettγimin, seg sya-γer-da, amdan ad yawi inzi neγ lmaɛna deg lehdur-is. 

        Seg zman aqbur tasekla taqbaylit tebna γef snat tewsatin tigjdanin, tamedyazt d tesrit.  
Ay-agi d ayen id-ğğan imezwur, wid inudan jemɛen-d s kra wanda tella tmedyazt neγ amud n 
tmedyazt taqburt, amedya γef aya « Mulud At Mɛemmer » i d- ijemɛen  s kra n wayen yellan 
d aqbur. Di snat tketabin-ines, tamezwarut s yisem « isefra n leqayel iqburen », wis sin deg 
taktab-is iwumi isem-a « inna-yas Ccix Muḥend » , tuget seg-s d tamedyazt n Ccix Muḥend.  

        Deg  idlisen-a aṭas i yellan n yimdyazen i yesxeddmen inzan di tmedyazt-nsen. 

Di tmedyazt taqburt: 

     Yeṭṭef yenzi di tewsit-agi n teskla amkan s telqayt , seg imedyazen i yesqedcen inzan deg 
isefra ad naf  Sidi Qala ; Si Muḥ Umḥend ; Laɛrbi At Bjaɛwd ; Aḥeddad n lqalus ; Cix 

                                                             
1 «  Par essence le proverbe dans la culture berbère véhicule une règle de moralité  et de conduite.Il est un facteur 
d’enrichessement de la langue »Abdeslam(1988 :9). 
2 L.Benrejdal, Inzan n teqbaylit,Ed ,HCA ,2007,p.6. 

Ubelqasem ; Sidi Muḥend Waɛli Acrif  d  Ccix Muḥen Ulḥusin. Imedyazen-a rrnan ccbaḥa i 
tmedyazt-nsen s yinzan. 

Kra imedyaten : 

1.Sidi qala isexdem inzan di tmedyazt-is, d amedyaz ur nettwassen ara aṭas. Acku tamedyazt-
is tesɛa azal meqren, isefra-ines aɛnan timsal yettɛici wemdan di yal-ass, imi netta yelem-d si 
ddunit-a aṭas n temsal ; d ayen i  t-yeğğan ad yessefru, ayen icebḥen tamdyazt-is d inzan, 
yenna : 

Yettgalla lɛebd ur izmir 

Ar idedhmir 

Inna ameḥḥed n yiles 

« Ur ineqq ur issidir 

Ṛebbi frant ak γres  » 1 

Akken i ysexdem Sidi Qala di tmedyazt-is inzi di tazwara  i t-yisexdem di tagara. 
Acku tassedast-nsen d yiwet ur temxalaf ara. 

Yenna d aγen : 

 Beṛka-k assuget n wawal 

Beṛka-k lemḥiba n lxalat 

Ttɛeddint bḥal lexyal 

« Adrim ur teḥbis texṛit 

Ur t-tt ɛudu d ṛṛas lmal » 2 

 Ccix  Muḥend Ulḥucin : Ma nexẓer s telqayt di tmedyazt n Ccix muḥend ad d-naf 
tamedyazt-is  d  tafat  teskan  abrid lɛali  i wemdan. S lqeḍra n wawal-is  iy-ferru aṭas 
n temsal , d netta i d aḥeddad n wawal , d aḥareb n lerwaḥ.Yemmal leṣlaḥ i wemdan 
yenṭaren, melmi yebren tacḍaṭ ubarnus-is tbed laɛnaya-s. 

Yenna di tmedyazt-is : 

Win yesɛan rray-is i wenneɛ 

Ma tella tmusni ad yesteqneɛ 

S wayen is-id-yefka lγani 

 Win iγenben γef leslayeɛ 
                                                             
1 M.Mammeri, Poèmes kabyle anciens, Ed, Laphomic-Awal, Alger, 1988, p.216 
2 Idem, P. 216 

 D ṛṛay-is ara yhenni 

Win yebγan ad iriɛ 

Ad iğad ala cḥani 

Ṛṛay-is ad iḍiɛ 

Am  win yewwin zzit deg mmis 

Yettusemma ak d amqelleɛ 

Win ybγan tayarza i genni 

Win ibγan ad yenz s lekni 

« Kul yiwen ayen yezreɛ 

Netta ara yaf d ayenni » 1  

        D agi yexdem amgarad ger win yesɛan ṛṛay d win ur t-nesɛi. Imi ṛṛay lɛali d tmusni d 
nutni i d lsas deg wemdan, win ur ten-nesɛi ara ur yettusema ara d amdan, am akken ur yelli 
ara d lɛebd ad yesteqneɛ s wayen is-d-yefka  ṛebbi. 

Di tesrit taqburt : aḥric-a d win yesnefken tagnitt i tmelliwt n yinzan ama di  
teqṣiḍin,timucuha ama deg wayen nniḍen di tsekla.Seg tama n tmucuha,aṭas n t-id-yesɛan deg 
weḍris-nsent inzan d lemɛun. 

      Amedya1 : 

« muqel tagmart,taγeḍ yelli-s » 

Inzi-agi yella di tmacahut n « ḥmed leγcayeci », yenna-t  i  gma-s  mi t-iwellah  γef 
tmeṭṭut  yexḍeb, ur telhi ara, asmi i d-yeḍra wugur ger gma-s d tɛegalt-is . Yenna-asen inzi-a 
gi i d-nebder di tazwara. 

Amedya2 : 

« aḥbib di ṭiq, mačči di tizi  n liser » 

Inzi-agi yella deg yiwet n tmacahut i yesɛan azwel-is d inzi-a, anda yiwen wergaz 
yettweṣi mmi-s γef yemdukal yesɛa s waṭas, ur ten-yettaf ara di tizi n ṭiq, netta yesɛa yiwen 
wemdakkel, yettaf-it di yal taswiɛt n leḥris neγ liser. Nezmer ad naf timucuh i d- yettebginen 
ttrebgga  n dderrya am tmachahutt  n « wuḥric »  anda i d yella yiwen yenzi i yerran aṭas n 
ccebaḥa i tmachahut n « wuḥruc » anda i s yeqqar « ṣṣeb qqarent ssebeḥ » uḥric di tmacahut- 
agi  irebba arrawi-s s wayen ifazen mebla astuqet n wawal ad fehmen, s yenzi neγ lmeɛna 
tamejṭuḥt ad ẓren d acu i yebγa asen-id-yini, di tmacahut-agi iɛreḍ-d aḥebib-is γer  yimensi, 
imi i d-yiwweḍ  lweqt imensi yenna-asen « ṣṣeb » kren yal yiwen yessen amkan-is, tezzi-d 

                                                             
1 M.Mammeri, Inna-yas Cix Muḥand, Ed, Laphomic, 1990, P. 52. 

nnuba ar wemdakkel-is, iɛerḍ-it ula d netta, yenna i warraw-is « ṣṣeb » arrac-nni ur fhimen 
ara, uḥric yenna-as « ṣṣeb » qarent ssebaḥ. 

Amedya3 : 

a-Taqṣit n leḍyur : 

llan yinzan i d-yennulfan s webrid n teqṣidin, am teqṣiṭ n leḍyur. Asmi i tenṭaq ddunit, 
hedren lebhayem, lewḥuc, leḍyuṛ, imeslayen-nsen qqimen-d ar ass-a d inzan ,  akken daγen 
iten-nsexdem d tiqṣiḍin n ḥekku-ten-id ama i wsedhu n warrac, imi sɛant azal, d lmaɛna 
lqayen sfiqint wid yeṭṭsen, selmaden-t kra n temsal yerzan amdan , ad d-nefk dγa kra n 
imedyaten  : 

 Yenna yiwen n ṭṭir qqaren-as Azukeṛtif : 

Tlata temsal usemyaṛṛeḍ 

                                        « win isɛan axxam amecṭuḥ 

                                         Netta ar iɛaṛṛeḍ 

                                         Win isɛan iγil d aqucaḥ 

                                          Lhem ar deg-s iqeṛṛeḍ 

                                          Win isɛan yir xenfuc 

                                           Netta ar icceṛṛed  » 1 

Amedya nniḍen : 

Tenna tsekkurt 

                                        « win ur nettɛeddi di tebburt 

                                          Wina ḥesb-it d taqṛurt » 2 

Yenna daγen Ṭiṛellil : 

Yenna-yi baba cfiγ-as, tlata temsal ssrunt  igenni : 

                                          « win ikecmen s agraw 

                                             Ur issin ad iṣelli 

                                            Win iṛuḥen ad yaker 

                                               Deg yiḍ ar ittγenni 

                                                             
1 M.Mammeri, Op, cit, P. 226. 
2Idem , p. 228 



Ixef amezwaru                                                   Inzan di tsekla taqbaylit 
 

20 
 

                                              Ccada Ṛebbi 

                                             S wayen ur neẓri »1 

 

 Taqṣiṭ n Uḥdad n Lqalus :Taqṣiṭ n Uḥdad n lqalus tettwassen, di tmedyazt-is ad d-
naf  xelṭen yinzan  ,ayen i s-yefkan  aruḥ . Tameṭṭuṭ-is tenna-yas : « Acu la txedmeḍ a 
bu nkuz ?», 

yerra-as :  

« Xeddmeγ i medden ak lxir 

Nek d aḥddad si lqalus 

Ul-iw i yettagem ineqqel 

Ata di lhem ur ixuṣ 

Tuldi-iyi lmeḥna d lmerta 

Afwad-iw γer daxel issus 

Aken ttreγ a lawliya 

At Mraw ak d At Aɛrus 

« aqli la neğğreγ azduz 

Ay at rebbi gget-as afus »2  

Inzi-agi yerna ccbaḥa i tmedyazt-is , d lmaɛna meqren , d tiririt i westeqsi i s-tenna. 

Acu la txeddmeḍ a bu nkuz ? 

Yerra-yas : aqli la neğğreγ azduz. Inzi yebγa ad d-yeqsed, tiririt n ttar. Aḥeddad lqalus , yefka 
afus γef taddart-is lamaɛna yeğğa-d awal (inzi) s wazal-is. 

 Ccix Ubelqasem : Ger imedyazen iqburen, ula d tamedyazt-is ccebḥen-tt  yinzan. 

 Llan sin yeḥbiben di tmurt ufella, kulci  icerk-iten, laɛmer  mxalafen deg wacemma, yiwen 
wass tferq-iten yiwet n ddeɛwa , mkul wa d abrid yiwwi, akken ur as-uffin ara lufeq, inteq-d 
yiwen yenna-as : « Ad nruh γer Ben Aɛli Acrif ad aγ-tt-id-ifru. Ṛuhen , ḥkan-as , deγa yenna-
asen :A tarwa , tigi ur asen-t-ssineγ ara, isen-t-izemren d Ccix Ublqasem. Ṛuhen γer Ccix 
Ubelqasem, ḥkan-as,yenna-asen-d : 

 

                                                             
1 Idem, p.230 
2 M.Mammeri, op. cit, p. 166. 

Alḥanin kečč d llaṭif 

Abab lqedra aɛlayen 

Uḥeq kra izedγen ḥnif 

Lawliyy widen is-innḍen 

S yisem-ik a Ben Aɛli Acrif 

D ṣṣellaḥ igawawen 

Nek bdiγ lsas si llif 

Da iṣub da d sawen 

 Ssber gma-s d aγilif 

Win it-isɛan welleh islem 

« Iḥbiben yezdukel nnif 

 D lɛaṛ ma yexdeɛ yiwen » 1 

Inzi i yessexdem Ccix Ubelqasem di taggara n tmedyazt-is yesbeggen-d azal n tdukkli 
di tmetti taqbaylit, azal n tegmat ger sin, ger yeḥbiben, iceker-d lemḥibba yettilin ger sin, 
yekkat-d γef lxilaf i d-yettilin ger-asen. 

Inzi yewwi-t-id γef wid i d-yekren d iḥbiben uγalen nekṛen  tadukkli-nni , d lemḥibba i 
ten-yezdin acḥal aya, yettwali annect-a d ayen ur ilaqen ara. inzi yesfaq mkul amdan , 
yettḥarab γef tegmat d lemḥibba n yemdanen ger-asen.Inzi d awal meẓẓiyan s wazal-is. 

            Ma nerra lwelha  γer  wemkan n yenzi di tmedyazt n yall amedyaz, nettwali ugar deg-
sen ttassen-d di tagara n tmedyazt, ccuren d lmaɛna s telqayt i wayen yebγa ad t-yissiweḍ i 
wemdan. 

Taseddast n yenzi tettemcabi aṭas γer tseddast n tmedyazt, imi di sin yid-sen sɛan 
lewṣayef neγ tulmisin i ten-yesdduklen am anya d tmeγrut. Llan kra n yefyar di tmedyazt 
ttuγalen d inzan, llan  d aγen yinzan sexdamen-ten yemdanen di tmedyazt.  

 

 

 

 

 

                                                             
1Idem, p. 204. 

 b-Di tsekla tamirant :  

          Tallit tamirant d tallit n tira d unegmu n waṭas n tutlayin s tusniwin-nsent yemxalafent . 
Deg waṭas n taγulin, ama seg tama n tdamsa, tasertit ama seg yedles n tsekliwin. Akken daγen 
tella-d tuγalin n kra n tutlayin i yellan deg webrid n timawit γer webrid n tira, amedya γef 
waya :tutlayt n tmaziγt. Tudert n yemdanen tbeddel : ğğan tanezduγt  n tudrin, lxedma n 
tfellaḥt n zik-nni, akken i d-tella tuγalin n lxedma γer temdinin deg lluzinat.Yell-d  daγen 
usnulfu  n kra  n wallalen n uṣiweḍ seg tama γer tayeḍ; am lantirnat, tilifuat. 

          Anerni-a di tusna i yeğğan imdanen ad ddun  deg weḥric n latiknuluji d unekcem  di 
tmettiyin  tiyaḍ. Seg waya ad naf aṭas n yinzan d lemɛun i yγaben ur aγ-d-iwiḍen ara, acku 
tasekla d tin yebnan γef timawit. Ma yella neḥṣa ayen i d-yeqqimen n yinzan d lemɛun  di 
tmetti taqbaylit, d tajmilt i yimezwura  iγ-d-yeṣṣawḍen agerruj-agi n tsekla. Maca, am waken i 
d-yenna   J.Chevier : « Mi  ara yemmet umγar amzun d tamkerḍit i yṛuḥun neγ i yerγan ».1 
Aya-agi ad yuγal γer lexṣaṣ n tira, maca asnulfu n yinzan d lemɛun di tmetti taqbaylit d wid i 
xuṣṣen s waṭas, nezmer ad-nini d akken  qrib ur yelli ara, xas yella maɛna drus. 

Amedya γef waya : 

« Xedment cicwar, teddunt mebla ccwar .» 2 

«Lğil n fufu, rnnan-as tilifun » 3  

 « Ad ccerḍent ccambrat, ad t-ddunt mebla tamaγra, 

Ad d-inint i temγart berra. » 

 « Ur ggint s yesγaren, ur d-iment imγaren. » 

« Tislit-iw am ccuca 

Iḥekkun i mmi laɛcaD idrimen-iw  ay diḥramen 

Mi  d-iwwiγ lmuṣiba. »  

« Ẓllaγ tafettust tucbiḥt 

Гer sidi ad tteṭef tacriḥt 

Tfeḍheḍ-iyi-d a tufḍiḥtAjmek ameggaγ a tarwiḥt. »4 

 Inzan d lemɛun iy-γaben di tallit tamirant  ur  γaben ara mebla ssebat, yal  yiwen  tella 
sebba n lmerwaḥ-is di tallit tamirant. Amedya γef aya, di tesfift taneggarut n M.lwennas 
yeqqar-as : « Smaḥ-t-iyi ma yezleg usefru, cerwaγ-t-id si zman aqdim. »5  

                                                             
1J.Chevier,L’arbre àpalabres,Essai sur les contes et les recits traditionnels,Paris,1987,p.29. 
2 Lala ḥedda , Amud n lemtul n temnadt , At ɛisi P 
3 Idem, p.68 
4 H.Azoug, Amud n lemɛun n temnaḍt n Taγzut, p 
5 L.Matoub,Chanson « ayen ayen »,Ed,Synphonie,Boufarik,1998,v.1 

         Гef aya nezmer ad d-nini d akken asnulfu n yinzan d lemɛun di tsekla tamirant  ur t-
mazal ara am zik, qqaren « ur d-ğğin ara imezwura, ayen ara d-inin ineggura ». Inzi-agi 
ibeggen-d γef yinzan d lemɛun i d-yettwabedren di tallit taqburt  n timawit,  aṭas i d-
yettuγalen  di tsekla tamirant s tewsatin-ines yemgaraden, maɛna s talγa nniḍen, d ubeddel n 
yimeslayen deg-s. 

Amedya :  

« Awal ma wezzil yefra, ma γezzif ad yini kra. » 

« Tassusmi teγleb tamussni ». 

« Bu yiles medden akk ines ». 

Tura di tγiwanin n Taγzut d AT Σissi, inzi-agi iruḥ, ibeddel ama di talγa, ama 

 deg meslayen maɛna anamek yiwen yuγal-d deg umkan-is inzan-agi : 

« Iles yettḥawali-tent, aqerru yettaγi-tent. » 

« Win ur nettnawal, ur t-yegzim wawal. » 

« Iles awezlan, laɛmer i terẓẓint tuγmas. » 

         Гas akken inzan-agi i iṛuḥen di tallit n timawit, ttuγalen-d  s talγa nniḍen, acku ddeqs  
seg-sen inumak-nsen ttγimin akken i yellan. Daya-agi i yeğğan imdanen neγ inagmayen 
nudan u mazal ad nadin s telqayt γef umezruy n tsekla tamaziγt (taqbaylit) iwakken ad ɛerḍen 
ad d-snulfun mi d-nnan inzi neγ lmaɛna ad afen yella zik.  

Ayen yezmir di tallit n timawit yeğğa-d ayen d-yeqqimen ar ass-a γef lmarwaḥ n 
yinzan d lemɛun di tallit-agi tatrart. D ugur n tdamsa i yerran imdanen ad ttnadin γef  lxedma 
d temɛict kan, aya-agi irennu-d deg lmerwaḥ-nsen imi sexdamen leɛwayed n leğnas , wiyaḍ d 
unekcum n tγermiwin tibaraniyin i yerẓan leɛwayed n teskla tamaziγt , akken nezmer ad d-
nini tadeyanit tineslemt teğğa-d lğara d tameqrant di tmetti taqbaylit, imi aṭas n yemdanen i 
yessexdamen tadeyanit tineslemt. 

Amedya :  

         Zik imdanen mi ara ad d-yili uneḍru di taddart neγ ger sin, mi ara ruḥen ad t-frun 
qqaren-as : « akken id yenna winna n zik. », neγ ad d-bedren inzi i wulmen γef tifrat-nni, ma 
yella d tura imdanen ttuγalen γer wayen yellan di ddin « awal n rebbi neγ lḥadit n Raṣul », 
ttawin-d « layat » i wulmen γef tifrat-nni. 

 Nezmer ad nuγal γer wemgarad yellan di tmetti n zik (timawit), tura uγalen yemdanen 
γer tira, imdanen tceγb-iten tusna d unadi di tusniwin n tiknuluğeya am akken i s-fkan azal 
meqren i tsertit  ğğan  ayen  i yellan di tmawit  ur tt-id-rrin ara  γer tira deg yedlisen, imγaren  
i-ten -yesɛan ad tmettaten, inzan d lmeɛun teddun yid-sen 

            Inzan d lemɛun di tallit-a tamirant, ur d-ttnulfun ara acku ttɛawaden-d tallalit. Ṭṭfen 
adeg alqayan di tewsatin n tsekla tatrart, ama deg tmedyazt, ama deg tesrit. 

 Di tmedyazt tatrart : 

             Aṭas n yinzan d lemɛun i yettusemren γer imedyazen n tallit tatrart, am tmedyazt n 
Sliman. A ; Ait Mangellat ; Maɛtub Lwenas ….  

Aṭas n tenfaliyin i d-yettasen s talγa n usefru semana-asent s teqbaylit « tisnawin », 
tanfaliyin-a d aḥric si tmedyazt n tayri i sexdament tulawin, ttɛawaden-asent am 
yinzan(T.Yacine dresse une langue liste d’expression en forme de distiques appelés « 
Tisnawin » en kabyle ces expressions qui faisaient partie des poèmes d’amours féminin du 
genre izli sont répété à la manière des proverbes.1 

Di tmedyazt n Sliman. S.AZEM : d anazur  ila azal di tmetti taqbaylit, s yiles-s 
yesefsay ayen ikkersen deg wul-is. Iḥekkud lemḥayen-is deg isefra-is.Yessefra γef ddunit ; 
lmaḥna ; d tagmat d lγerba . “Ma tteduḍ ad nruḥ” 

« Di lγerba wulfeγ d ayen 

Ma d ul-iw yebγa tamurt 

Ma ruḥeγ ulac idrimen 

Ma qimeγ ugadeγ lmut » 2 

 Di tmedyazt n Ait.MANGELLET : d netta iγ-yemlen amek ara n smeḥses i 
yefrax mi ara ccenun deg genni, d netta iγ-yeskecmen tayri  zeddigen. D netta 
i d-yeṣneṭqen tislit n wenẓar , d aḥeddad n wawal, mkul awal s wazal-is. Ger 
yinzan i d-yenna deg isefra-ines : 

« Acḥal aya i neffeγ tamurt 

Nettnadi γef lqut 

Yak laẓ i aγ-d-yiwwin 

Win yerwan laẓ-is yettu-t 

Neγraq am lḥut 

Nruḥ n sellem γef tlawin » 3 

Deg tenfalit « Win yerwan laẓ-is yettu-t   

Yak d lɛibad ay llan 

                                                             
1   A.Amezian, Les formes traditionnelles, dans le roman kabyle, 2001-2002 
2 S.Azem,  Ed, MEHDI 
3 A.Amezyan, op.cit., p.25. 

Kul wa izad da ixuṣ 

A wid yeṭṭfen imegran 

Xas tgezmem ğğet iẓuran 

Ma ulac kra i t-nedmem drus 

Ttmektit-d dda Sliman 

« Acaqur d ṭṭejra i s-yennan 

Zriγ ansi i d-tuγeḍ afus »1  

Inzi-agi ttawin-d fell-as taqṣiṭ, d akken yiwen wergaz iruḥ netta d tmeṭṭut-is γer 
lexla,imi teserfat iɛedda yewwet -itt s taɛlawt s daxel-ines iger azduz,nettat tečča tiyita,maca 
wiyaḍ ttaḍsan fell-as,tenna : 

« I yeẓran tiyita ala win yewten d win yettewten » 

     Amkan n yinzan d lemɛun d axel n usefru Ait.Mangellat d tifyar yettilin di tagara 
usefru ,qlil maḍi anda ara yili di tlemmast. 

Ugar n yinzan,ama di tmedyazt tatrart,ama di tmedyazt taqburt yettili-d di tagara n 
usefru.Farida AIT FEROUKH , tettwali d akken « Tukksa, tadamsa n wawal d lewṣayef 
yesdukkulen inzi d usefru, ayen yettuγalen d inzi di tmedyazt d afir-nni aneggaru, acku 
yesefruy awal neγ tikkerist, ula d win yettḥessisen i tmedyazt alama yesla i wefyir-nni 
aneggaru ad d-yerr γef yiman-is .2 

Amgrad yellan ger yinzi d usefru ɛlaḥsab A.BOUNFOUR d wigi : 

-Inzi alama yesɛa tagnit n tmenna ara yesɛu anamek. Aneggaru-agi yesɛa aṭas n tegnatin n 
tmenna, ma yella d asefru yesɛa kan yiwet n tegnit n tmenna. Inzi qqaren-t yemdanen ula deg 
inaw(discours) n yal ass, ma yella d asefru ur teqqaren ara.3  

Tamawt : 

        Di tagara n weḥric agi ad d-nini inzan d lemɛun di tallit-agi tamirant ur id-ttnulfun 
ara, acku ttɛawaden-d talalit imi γaben seg tmetti ,maca mi d-yella uneḍru neγ tettunefk-as 
tegnit ad tid-ini am aken d amaynut γer yemdanen. 

Amedya : 

Maɛtub lwennasyeqqar-as : « Ulama ttwalint wallen-iw  qqaren ad t- teshedrif-ḍ », inzi-agi d 
aqbur iruḥ si tmetti , yerra-t-id Lwennas Maɛtub , yuγal ssexdamen-t akk yemdanen di tmetti 
taqbylit tamirant. 

                                                             
1 T.Yacine, Ait Menguellet chante, Ed, Awal-Alger, 1990, p.264. 
2 F.Ait Ferroukh, La proverbialisation du vers, un fait d’intertextualité berbère(kabyle), Ed, LOAB ,1995, p.36. 
3 A. Bounfour, Poésie et proverbes, In, Le nœud de la langue, INALCO, Paris, p.101 

 Di tesrit tatrart : 

Di tewsatin n tsekla tatrart, inzi yeṭṭef amkan s telqayt ama deg tullisin, deg umezgun 
abaɛda ungalen, waya-agi yettban-d di tesledt n A.Amezyan i ixedmen γef ungalen n B.Ait Σli 
« ittafttaren n belɛid », S.Saɛdi « askuti », R.Σlic « fafa », A.Mezdad « iḍ d wass », S.Zinya « 
tafrara », anda ukuz n yemyura-agi sqedcen inzi s lğahd di tira-nsen.Asemres n yinzan deg 
ungalen yettban-d deg  uḥric « paratextuel », kter n teḍrisant « textuel ». 1 

Deg paratextuel yettili d azwel neγ d azwel amecṭuḥ. 

Amedya : 

« yugar uccerig tafawtt » d azwel n wungal n Nekkar,d inzi aqbur i d-yettawin γef tegnit n 
lmaḥna. 

« ayen tzerɛeḍ ad tmegret », « aẓiḍan d umerẓagu »,inzan-agi ttasen-d d izewlen di tmucuha n 
Belɛid Ait Σli,amakken d aγen ad ten-id-naf yesseras-iten ula di tmedyazt. 

« iyuγen irgazen ur ttrun » d azwel i ixdem R.ΣLic i wungal_is « fafa ». 

« ur teqqim ur tengir » d azwel n wungal W.Amer 

A.Mezdad yeseqdec 74 n yinzan deg ungal-is « iḍ d wass »s kraḍ wudmawen yemxalafen : 

-S tezwert i tebɛi-tt-id yenzi 

-S tacciwin(«  ») 

-Mebla tazwert,mebla tacciwin 

Amakken ad t-d-naf yessemras inzan di tullisin am « tuγalin » 

Deg umeslay n M.Houis ger tulmisin tigejdanin n yinzi d asemres-is bessif, « 
obligatoir » deg inaw, s wawal nniḍen, inzi ur yesɛi ara tafulmanit « autonomie »2  deg inaw, 
am wakken i d-tenna Bentolila : « inzi yesnernay tutlayt,yesnulfay-d tutlayt,irennu cbaḥa i 
yinaw ». 3   

 

 

 

 

 

 
                                                             
1 A.Amezian, Tradition et renouvellement dans la littérature kabyle, Ed, L’Harmattan, p.148. 
2 Idem, p.148. 
3 .Bentolila, Proverbes berbères-bilingue-français-berbère,  Ed, L’Harmattan, 1993, p.9. 

Tagrayt :   

       Seg waya nessaweḍ ad d-nini belli d tidet, tawsit-a n yinzan d lemɛun di tsekla 
taqbaylit timawit  tella-d  seg  tallit taqburt, di yal  tasekla, di yal tallit, telḥa-d s webrid n 
timawit. 

       Deg tmetti  taqbaylit inzan d lemɛun  sɛan azal d ameqqran,ama di zman aqbur ama di 
zman amiran, d ayen i ten-yeğğan ad d-ilin di tewsatin n tsekla taqbaylit ama d tamedyazt 
ama d tasrit. 

      Tawsit-a di tallit tamirant ur d tt-nulfun  ara, acku ttɛawaden-d talalit imi γaben seg 
tmetti,maca mi d-yella uneḍru neγ tettunefk-as tegnit ad t-id-inin am akken d amaynut γer 
yemdanen. 

Tazwert : 

 Timawit, d tibadutin n tenfaliyin n tfelsafit war lefhama deg ubrid n tikti yuddsen, 
acku wawal-a i d-yenna umaru : «  Timawit d udem n usnulfu n tenfaliyin umeslay i yurzen 
ɣer tsekla d udlis imawi »1 . Acku aḥric ameqqren yeԑna asmekti n timawit s ubrid n tmensayt 
timawiti yesԑan anamek n udlis amensay i d-yemmalen ɣef waṭas n, yidlisen, leԑwayed, 
tamussni, awalen, i d-yettlalen seg lǧil ɣer lǧil, s wudem n umeslay iḥefḍen yimdanen, i 
yettqimin deg cfawa-nsen, maca ayen yellan d ineḍruyen d timawit.  

  Akken i d-yenna Zumthor deg wawal-is : « Timawit d ayen yillan ɣer sdat, ur yisԑi ar 
tulmisin, neɣ   timuɣliwin n tedyanin i yeḍran deg yizri ». Imi d nettat yeṭṭfen adeg n leṣnaf i 
yellan deg-s, imi d wid ur nettwasen ara di tsekla-agi swaṭas, acku ttidiren di cfawat n 
wumdan n tmetti tamensayt, am tmedyazt, timucuha, tiqṣiḍin, yinzan d lemᴈun, yes-s i 
tesawweḍ tmetti ad d-senfali ɣer wayen i yettceɣben, akken daɣen tella tmeslayt d tudyizt. 

  Imi awal yesԑa aẓayer meqqren di tmetti tamensayt deg wayen i d-yebder 
M.Mammeri deg wawal-is : « Amur ameqren n temnaḍin n leqbayel, ttidirent di timawit seg 
taliyin tiqdimin »2, ɣef waya ad naf yinzan yettwaḥseb d lemri n tmetti tamensayt taqbaylit, s 
tefyer weznent čurren-t d inumak d ilugan, d leslaḥ s wayen ttḥaraben yimdanen iɣeblen di 
tmetti, ɣef wawal, Y.Nacib : « timetti d tin yesԑan azal, d ilugan s tenfaliyin n yinzan »3. 

            Deg wayen yerzen ṣṣenf-a  n yinzan d yiwen n ubrid udyiz i ɣef yella umesla s waṭas 
deg wayen yeԑnan ugur n usbadu d usemmi d usettef. Nefren-d asentel,ad d-yili  deg ubrid-a 
ad d-nawi fella-s ameslay, almend n kra tikta yinagmayen, imi ad d-nefk di tazwara timuɣlin-
nsen i d-win ad d-qedcen ɣef tewsatin n tsekla timawit taqbaylit tamensayt 
   

  

 

 

 

 

 

 

   

                                                             
1 U.Baumgardt, Littératures orales africaines, Perspectives théoriques et méthologiques, Ed, Karthala, 2OO8, P. 
17. 
2 M.Mammeri, Culture savante, culture vecue, études (1938-1989 ), Ed, Tala, Alger, 1991,P. 15. 
3 Y.Nacib, Proverbes et dictons kabyles, Ed, Andalouses, 1990, P. 1O.   

II-1-Asbadu n tewsit sumata: 

 
  Γef wakken nezra tasekla seg talit n aristote ɣer tura mazal yettezi ɣef lsas n tewsatin 
deg wannar n unarni nsent, anagraw n tewsatin deg tsekla tiberraniyin seg talit n lqern 
alemmas n teklasikit ɣer talit n rumuntizm tella-d  d timexḍa, ma yella di talit tamirant 
tettban-d cwiṭ cwiṭ  ur yekfi ara tunḍa n wawal fella-s, akken i d-yura umezruy di tlmast n 
lqern wis XIX, yebda yettwahi deg waԑzel n tewsatin, anda i d d-fɣent kṛa ntewsatin 
tigejdanin : tamedyazt, ullis, d umezgun, ɣef wayen nessen nezra deg ulmad n liḥala n unadi 
di tsekla tamaziɣt, mazal ugur usbadu d usemmi d usettef n tewasatin ur yefri ara , am wakken 
daɣen tasekla tabarranit tekcem ɣer wannar n tsekla tamaziɣt sumta. 

 Tasekla tamaziɣt mazal  i yetteddu wawal ɣef tudert n tsekla-is d tewsatin-is, Annadi 
amezwaru , yella-d s ufus n yinagmayen n tsekla tefransist i yexedmen ɣef tsekla tamaziɣt, 
maca sԑan iswi agejdan ɣer unkcum n tmetti taqbaylit , iwakken ad d-rren lwelha-nsen amek 
tega lebni n tudert nsen sumata, ɣef waya yiwid fella-sen ad xedmen , ad yili unnadi nsen, d 
win yemgarade ɣef unnadi ussnan, ladɣa ur as-gin ara azal.  

Yar sseba n wannect-a bɣan ad kecmen ad d-ḥekmen tamurt-a akken i d-yewwi tikti n 
lebni n wawal M.Mammeri, belli ibarraniyen bnan-d tamuɣli-nsen ɣef ustehzi n tsekl-agi, imi 
ḥesben-tt d timetti war tira1. T ernna-d daɣen G.Pernet2, i d-yennan deg wawal, belli aḥric n 
tezrawin i yellan ɣef tsekla taqbaylit ur nesfaydi deg-s kra . 

  Γas ulama llan-d kra gar-asen arran-d lwelha nsen ɣer wazal i tegber tsekla-a am 
H.Basset, netta i d-amezwaru i yexedmen ɣef yidrisen n tsekla tamensayit tamaziɣt,  deg 
wanda i d-yenna '' tasekla tamaziɣt d asqamu n tgemmi aḥqani, maca tell-d fell-asen tejmilt 
ɣef unadi-sen. ɣer tama nniḍen H.Basset (1920).  Swid yebnan tamuɣli-yis ɣer wazalen  
iseklanen n tmaziɣt, d netta i damezwaru i d-yemlen azal aseklan n yiḍṛisen n tmaziɣt 
timawit. 

  Ugur-a n usbadu, d usemmi, d usettef n tewsatin, mazal yettezi i tenneḍ ɣef tewsatin n 
tmaziɣt, ama d tamedyazt, ama d yinzan. Ad naf  di tikelt tamezwarut i yessemresen awal '' 
Inaw'' war tewsit G.Pernet, deg tezrawt-is texdem ɣef tmedyazt d wanda teԑzel kṛaḍ n 
yinnawen : ahellil, leqṣiṭ, izli. Tefka-d timentelt belli tilawt tantalant tegber tutlayt n tmaziɣt d 
nettet i yettaren awal Inaw i wellem, immi daɣen xuṣṣen waggazen3,  akken daɣen i d-yiwi 
A.Compagnon  tikti tamynut ɣef lebni d talɣa n uḍris aseklan deg wawal-is yenna-d : « Aḍṛis 
asklan , am yal inaw, am yal anagraw yesԑan asnamek , yessefk ad yesзu talɣa akken ad 
yeddu, i wakken taywalt ad d tili talɣa tccud ɣer twuri… »4.                                                                                                                             

 

    
                                                             
1M.Mammeri, Evolution de la poesie, Ed, R.Aricaine, 1950. P.75. 
2 G.Penet, La littérature berbère des woix et de lettre, Ed, Presses universitaires du Frrace,1998, P. 55.  
3 Ibid, P. 73.  
4W.W.W.Fabula. org, Hitoire de genre   

II-2- Deg tezrawin : 

         Tazrawt ɣef tewsatin  tiseklanin n tmaziɣt s umata ur telli ara yemden, imi ur d-
tettwassen ara s waṭas sɣur yinagmayen.  

           Yinzan, d yiwen n ṣṣenf n tsekla timawit i yesзan azal ɣer tsekla n tmetti taqbaylit. 
Ugur i d-yellan di tazwara ,ɣef usettef neɣ asennef ines ma d inaw neɣ d tawsit.H.Basset netta 
i d amenzu i ixedmen tazrawt ɣef tikti n tewsitdeg udlis-is, ''Essai sur la littérature des 
bérbères ;1920 ''. 

            Deg tallit unekcum n yimdanen ifransiwen ɣer tmurt n leqbayel . Abderrer n H.Basset 
yebbed-d ɣef wassaɣ n tikti tamenzut (évolutionnistes), neɣ anda yettwali tasekla n tmaziɣt d 
tin i d-yebden deg ubrid n tlalit(primitive). Aya d ayen ur d nettara ara anamek tegber yal 
tawsit taseklant deg tilawt tanmettit, ɣef waya deg usbadu n usismel-is yewet ad yeԑzel tawsit 
neɣ inaw '' Yinzan '' seg usettef n tewsatin n tsekla tamaziɣt .  

           Tamuɣlin A.Bounfour(1994), ɣer lwelha usbsdu d usettef n H.Basset(1920)1 , anda 
yekkes ṣṣenf n tewsit '' Yinzan '' deg usismel n tewsatin. Deg tmuɣli n A.Bounfour(1994), deg 
Dictionnaire Universel des litteratues, iԑezzel-d ukkuz n tewsatin deg tsekla tamaziɣt 
tamensayt, gar-asent :yinzan d tawsit iman-is, timsaԑṛaq, tasrit(tebḍa d innawen), tamedyazt2 .   

            Γer tama nniḍen A.Bounfour, ɣas akken iwata annect-agi yella-d wugur ɣef usettef n 
tewsatin anda tettuɣal tasekla n tmaziɣt ɣer waṭas n tantaliyin , ɣer waṭas n temnaḍin i 
yettuɣalen ɣer ugar n useqdec n yismawen n yal tutlayt-is.  

            Deg usaray-agi n tɣuri n umgired deg wayen i d-urran kra n yinagmayen ɣef usentel-a 
n tewsatin timensayin deg wayen yecban ugur n temsalt asemmi d usismel d tbadutin n tewsit 
'' Yinzan''. Tejbbed-d lwelha tmuɣliwin wiyaḍ gar-asen.M.Djellaoui(2007), 
A.Ameziane(2013), A.Abdesselam(1998), Y.Nacib(1990) . 

           Tizrawin-a n yinagmayen mugrant-d s waṭas n wuguren, imi tutlayt n tmaziɣt ɣef 
wakken i d-urran yakkan d tin iccuden ɣer waṭas n wassaɣen d tilawt tantalant d uberketn n 
tutlayin neɣ tantaliyin , i d-yellun s waṭas n tsekLiwin timeqṛanin.  Iwakken ad ṣṣawḍen ad 
setfen, neɣ ad qaԑden yal tawsit s lemndad n kra n yiferdisen(isefranen), i d as-ilaqen, i d 
tiwelmen yettusmrasen deg tsekliwin n lɣerb3,  

          Awal '' inzi ''di temnaḍt n leqbayel d yiwen n ṣṣenf i yurzen mliḥ ɣer tsekla tamensayt 
timawit i d-ttawin yergazen d tlawin , war isem n umesnulfu, laṣel-ines d aneɣḍim 4yesԑan gar 
yiwen ar kṛaḍ n yifyar, daɣen llan wiyaḍ ɣer tama n ussemres tawsit tamensayt,deg wayen 
yerzan ṣṣenf-a, acku d wid iqqaṛben mliḥ tmetti taqbaylit tamensayt, ɣef waya ad naf deg 

                                                             
1 H.Basset, Essai sur la littérature des bérbères, Carbonel, Alger, 1920, P. 69.   
2A.Bounfour : in  A.Ameziane, Tradition et renouvellement Littéraire, Amazigh Harmattan, 2013, P, 44. 
3A.Ameziane, OP, cit, P. 43.  
4 M.Alain, Les formes brèves, collections contours littérani, Ed, Hachette, Paris, 1992, P. 13.  

usettef n yisem n lemԑun, awal-a ur yilli ara di tmeslayt n leqbayel, imi d win i d-yekkan seg 
tutlayt n taԑrabt,ssexdment lejdud nneɣ imenza s unamek n '' lḥikma''.  

            Γef waya ad naf  imdanen ssexdamen kkan awal n yisem Inzi maci Lemԑun , anda i d-
yufrar neɣ i d-yesebgen, umaru n M.Djellaoui, di tezrawt-is deg wanda i d-yejmeԑ ammud ɣef 
yinzan,deg udlis n ''tawsatin timensayin n leqbayel'', di lewhi n usettef n tbaddut-is,  belli awal 
n lemԑun ttunt imdanen ttemaktayen-d kkan Yinzan-nni s wawal-is : « …Taqṣiṭi seg i d-
yefruri yinzi deg waṭas n tikwal tettunt-tt madden, tegerid kan tefyirt-nni  wezzilen yecban tin 
n Lemԑun , ɣef waya i yewԑer ad nẓer di talit tamirant d anwa d Inzi d anwa i d Lmaԑna deg 
wammud i d aɣ-d-yewḍen »1. 

            Ihi deg waṭas n tikwal yettili-d usexleḍ gar-asen, imi hedren-d fell-asen amzun d 
yiwen n ṣṣenf. Daɣen yefka-d afukel-is deg wawal-is : « …Belli ssebbat i yettuɣalen ɣer 
wannact-a d amcabeh ameqran i yellan gar-asen seg tama n wegbur neɣ n talɣa, neɣ n 
twuriwin »2. Acku  yinzan am lemԑun ttilin d iwezlanen, weznen, keffunt tefyar-is s tmaɣrut.  

            Di tmuɣli n usemmi d tbaddut n  umaru-a, ad naf belli yinzan, d yiwen n yisem i 
kkemlen gar-asen, i yettuɣalen ɣer saferdis n talɣa wezzilen, akked d umeslay i swayed 
yettaweḍ ɣer s amseflid.Yezzi wawal ɣef ṣṣenf-agi n tsekla timawit tamensayt, d wayen i d-
yeglan s umgired ama di tbadut ama di tmuɣliwin, ladɣa deg wayen yerzan asemmi-
is :''yinzan'' neɣ ''lemԑun'', neɣ ''lemtul'', yal yiwen deg-sen d acut usbadu d usemmi i d as-
yefka di tezrawt-is.  

            Ad d-naf M.A.Haddadou(2009) ,ibder-d ula d netta  tamuɣli-yis, i yexdem ɣef 
''yinzan'' deg temnaḍt n tmur imaziɣen d temnaḍt n leqbayel,  wanda  i d-yefka kṛḍ n 
yismawen yemgaraden di temnaḍt n atlas alemmas n imaziɣen Imucaɣen :'' inhan '', '' yinzan '' 
ɣer temnaḍt n leqbayel,ma yella d lemtul, d awal i mucaԑen, ad t-seqdacen yimdanen n 
leqbayel deg tmeslayt-nsen, maca kṛaḍ n yismawen-agi tezditen yiwet n tegnit n tmenna, d 
ayen i t-yeǧǧan ad d-yini '' inhan '' d '' yinzan '', d '' lemtul '' ttmudun-d yiwen unamek3. Deg 
unamek n wawal-is ad naf belli aḥric ameqran n leqbayel samrassen isem n lemtul ɣer tama n 
yisemn yinzan di tutlayt-nsen, ɣas ulamma yella-d d awal ajenṭaḍ n tutlayt nniḍen, acku 
aseqdec-nsen d yiwen unamek. Iwakken ad yewḍ yinzi, neɣ lemtel, d win iṣṣaḥen, d win 
ikkemlen, ilaq ad yesԑu snat n tewtilin deg lewhi-is 4: 

1-Tawtilt tamezwarut : d tenzel sumata. 

2-Tawtilt tis nat : d assexdem n yinzan di tmeslayt, d anagraw n yinsanulen.  

             

 

                                                             
1M.Djellaoui, Tiwsatin timensayin n tesrit taqbaylit, Ed, H.C.A, Alger, 2007,  P.  36.  
2 Ibid, P. 35. 
3 M.A.Haddadou, Introduction à la littérature bérbère, Ed, H.C.A, Alger, 2009, P. 43. 
4 Ibid, P. 43. 

Ma d awal n ''lemԑun'' ur yettwasexdem ara s waṭas deg temnaḍt n leqbayel acku 
semrasen awal ''yinzan''. 

  A.Abdesselam ɣef wammud n yinzan i d-yejmeԑ seg  wannar n temnaḍt-is yessaweḍ 
ad d-yefk tikta nniḍen ɣef tbaddut d usismel n wawal '' inzi ''  neɣ '' yinzan '', imi di lewhi-s 
belli: « yinzan d tafyirt i yejmԑen aṭas n wawalen, i d-yettakken anamek n yal tikti », i d-
yefrurin seg tirmit n win iyeǧerben, d win yesԑan tirmit di tudert-is , d talɣa wezzilen. Neɣ 
tikwal ssemrasen-t imezdaɣ-agi sunamek n tedyant yeḍṛan i d-ttawin imdanen di tegnatin n 
tmanna.1 Akken daɣen yezmer ad yebnu ɣef kṛaḍ n yifyer igejdanen, ikkefun s yiwet n 
tmaɣrut2, ihi, yessaweḍ ad d-yebyyen belli talɣa n yinzi d yiwet                                                                                                        

Di tmuɣliwin, n yinagmayen-agi i d-nebder ad naf tuget n tezrawin nniḍen 
ttbegginent-d belli asismel d usemmi, d tbadutin i as yettewmudden i tewsit n yinzan 
yettmgirid si tantallit ɣer tayeḍ, utikwal yettemgirid ula deg yiwet n tantallit. ᴦas ulamma 
tikwal yettemcabi di lmaԑna n talɣa-nni wezzilen.  

         Ma neddem-d amedya seg tezrawt, Y.Nacib(1990), azal n 1580 n yinzan i d-yejmeԑ 
deg temnaḍt n leqbayel, isen-xedmen tasleḍt ɣef  isental i ɣef d-ttawin, ad naf di tmuɣli n 
tbaddut-is deg  lewh-is : «Inzi d inaw awezlan, yesԑan tameɣrut, yewzen, yezmer ad yilli d 
tasrit, yesԑa lmeԑna d aɣerfan, yekka-d seg ujerreb n tudert »3. daɣen  yiwwi-d awal ɣef 
talɣiwin n yinzan amek i yezmer ad d-asent deg yismawen yemxalafen, maca sԑan inumak d 
yiwen deg useqdec-nsent n yal tikelt deg wawal, ɣef waya yefka-d azal n smus (0e) n talɣiwin 
(formules) : ad naf, inzi, awal, agejda, tamuli, tinaḍa4.      

         Akken daɣen i d-ḍfeṛ tmuɣli n unagmay nniḍen n A.Ameziane deg wanda i yettwali 
ɣef usbadu d usismel n tewsit-agi ɣer lewhi-yis ad  naf  d awalen n telɣiwin tiwezlanin i 
yettidiren di temnaḍin n tmuzɣa sumata,  yeԑzel-d rebԑa n tewsatin tigejdanin, tamedyazt( 
tebḍa d iḥricen), timucuha, yinzan, timṣaԑraq5, ikkemel-d daɣen isemawen i yezmer ad d-illin 
semrasen di tmetti n leqbayel ɣer tama n yinzan deg wawal-is : «d  tasnawalt i d-yemmalen 
inzi, lemԑna, lemtel, tamԑayt, inzi ». 

          Tikti d tmuɣli  i d-yefka J.M.Daller belli asettef n yismawen-agi d wid yettidiren deg 
tsekla n tmaziɣt seqdacen-ten yimdanen di tudert-nsen n yal ass, ɣas ulama llan kra n 
wawalen-a d ijenṭaḍen i d-yekkan seg tutlayt n taԑrabt, ma d isem n '' awal '' d win i d-
yettwadmen  neɣ  d win segleten srid seg tesnawalt n tutlayt tafransist  ɣer wannar n tesnawalt  
n tsekla tamaziɣt sumata ( taqbaylit lexṣis )6.  

          Daɣen ad naf deg usbadu n wannar n timawit inzi sumata d win i d-yettwabderen s 
tezwert neɣ s kra n imeslayen qarren-asen ''imeslayen n tazwara'', d wid yesԑan tawwuri gar 
taẓrinawt d tilist (rhétorique et démarcative), ladɣa sԑant azal meqren deg umeslay iwakken ad 
                                                             
1 A.Abdesselam, Recueil de proverbes Bérbères, Ed, ENAG, Alger, 1998, P. 15. 
2 Ibid, P. 15. 
3 Y.Nacib, Proverbes et dictons kabyles, Ed, ENAG, Alger, 1990, P. 23. 
4 Ibid, P. 27. 
5A.Ameziane, Tradition et renouvellement dans la littérature kabyle, Thése de Docturat, Nord de l’Afrique et 
Diasporas, 2009,  P. 171.                    
6 J.M.Dallet, Dictionnaire Kabyle-Français, Ed, SELAF, Paris, 1982, P. 532. 

begnent tilisa gar bab umeslay akked d wayen i d-yugem seg wammud asduklan, neɣ d ayen i 
d-yugem si timawit taqburt.  

          Gar wawalen-a i d-yemmalen inzi ad naf : « Yella deg wawal, yella di lemtel awal 
ǧǧan-t-id imezwura, akken i as-yenna wina n zman, akken qarren at zik, yenna-as leflani… »1. 
ɣef waya ad naf,Y.Nacib deg wawal-is yenna-d belli ue yezmir ara wemdan ad d-yini ''inzi'' 
mebla ma yezwer-d s yiwen wawal gar wawalen-agi n tazwara i yezdin ɣer yinzi neɣ lmaԑna i 
nebɣa ad d-nini2. Imi timetti taqbaylit turez di leqdic-is ɣerwaṭas n yismawen, neɣ yinumak 
yettdabaԑen ɣer yisem n yinzan.  

          Am wakken yella daɣen i d-yenunfa ɣer umaru U.M.Saleḥ. Ixedmen tazrawt-is ɣef 
''yinzan'' di lewhi n usismel d tbadut-is deg wanda i d-yejmeԑ azal n 400 N yinzan deg 
temnaḍt n (Batna), anda i d-yefka isem ''tanniwin d iwaffen'' ɣer  Icawiyen, awal-a tanniwt 
yekka-d seg umyag '' ini '', anamek-is d ayen yettwanen seg wawal nan-t imezwura yeqqim-d 
d tanniwt, ma d awal ''iwaffen '' yekka-d seg umyag '' af '' lmaԑna-is win yesԑan iles. Md : «  
Yeṭṭef lehḍur, yekkat s lemԑun ».  

          Akken daɣen i d-yiwwi awal amek ara yilli yinzi d win iwehhan, ɣer ɣur-s ilaq ad ilint 
deg-s rebԑa tewtilin3, maca inzi yettili-d s waṭas n lemԑani, ma d lmaԑna yesԑa yiwen unamek. 
ɣas ulamma yedder  di ṭṭerf n tmetti, ackud yiwet n tewsit tamensayt i yurzen mliḥ timetti d 
tudert n yimdanen, ladɣa tejmԑiten yiwet n tegnit n tmenna, d wid  yettmudun yiwen unamek 
n yal ameslay,  

         Awal-agi n '' yinzi d lemԑun '' ɣas akken yesԑa iswi d agejdan deg umaḍal n yal tasekla 
timawit, imi yettemgared deg usemres-is, acku yurez ɣer usettef n yismawen deg yal awal 
amek ara tilli tegnit-nni n tmenna. 

          Ma yella deg tamnaḍt n yimaziɣen acku semrasen awal '' asefru '', di tikti i d-yessugzel 
umaru-agi n F.Bentolila(1993), anda i d-yiwwi tamuɣli i yessebbed-d di tezrawt-ines i 
yettwaxedmen ɣef  '' yinzan  '' di temnaḍt n « Lmaruk », d wayen i as-d-zzin n temnaḍin azal n 
840 n ''yinzan '' yessaweḍ ad d- yaru belli tawsit n '' yinzi '' d tawsit n tmedyazt, anda i d-yefka 
afukel n tbadut di lewh-is '' inzi '' ɣur-s : d asefru wezzilen, neɣ d tamedyazt tamezyant, d tin i 
yesԑan iferdisen n taggara am « aniya, taɣuct, tamaɣrut, d tugna  »4, akken daɣen yewwi-d 
tikti nniḍen belli ttilin  yinzan ɣef tikwal, d agzul n tmacahut, i d-yettawin deg waṭas n 
yinumak n yinzan deg yal asentel i yettilin di tmetti tamaziɣt,  d wafrayen n tmetti imaziɣen 
sumata, d win yesserwalen seg uḥawel n wawal (asfuǧǧeɣ) d wawalen iqesḥanen ɣef 
yemdanen. 

          S tikti M.Imarazen5, d H.Amrene6  amek tga talɣa d tulmisin n ''yinzi'' ɣur-sen : ''d 
awal yeḍran deg yezri, meẓẓi di talɣa, yeqqen s tmeẓla, iskan-d tansayin n ugdud, yettawi-d 

                                                             
1  A.Ameziane, OP.  PP. 51.172. 
2 Y.Nacib, Op, cit, P. 19. 
3U.M.Saleh, Proverbes et devinettes Chaouis, Ed, ENAG, Alger, 2002, PP. 3.4. 
4F.Bentolila, Proverbes berbères, Ed L' Harmattan-Awal, Paris, 1993, PP. 7-8.   
5 H.Amrene, Ula deg wawal…Yinzan n teqbaylit, Ed, HCA, Alger, 2012, P. 10. 
6 M.Imarazen, Timԑayin n leqbayel, Ed, HCA, Alger, 2007, P. 6. 

ɣef yisalen n umezruy sumata, d win i d-ilulen neɣ d win i d-yefrurin seg ukuz n yignan : 
asefru, tamacahut tamecṭuḥt, neɣ ameslay akked teqṣiṭ ''. 

     Tawsit n ''yinzan '' d isem i d-as-fkan i tawsit n timawit, d talɣa wezzilen, ɣas akken 
yella umgired deg yisem-a yal wa amek i yettwali, gar-asen : M.A.Haddadou aẓar n wawal 
''yinzan'' yebna ɣef uẓar ''inhan''  anamek-is yemgared di tantaliyin n tmaziɣt, akken yezmer 
unamek-is ad yemgired ula di yiwet n tentalits timad-is, di Wergla ɣur imucaɣe awal-a 
''yinzan'' yesԑa anamek n wawal-amecṭuḥ1, ma yella ɣer lmaruk iccud unamek-is ɣer yisefra 
iwezlanen2. 

         Akken  i d-yebder M.A.Salhi di snat n tulmisin tigejdanin i yinzan yenna-d : ''awal 
''yinzan'', yemmal-d talɣa-ines d tawezlant, yettwasexdem deg usefru, sumata d amedyazi '', 
anda yufa lebni n talɣa-is yezmer ad yilli dyiwet  tefyirt neɣ ugar n tefyar, d acu kkan keffun s 
yiwet n ntmaɣrut3 .  

          Ma deg usbadu d usettef n yisem n lemԑun, d lemtul  ad d-naf semrasen-ten deg yal 
awal n yinzi s unamek n wawal lemԑun neɣ lemtul, am wakken i d-yenna M.Djelllaui deg  
wawal-is : « lemԑun yemmal-d talɣa wezzilen, yesԑa anamek n yinzi, ssebat n wannect-a d 
amcabi ameqran i yellan gar-asen, ama seg tama n ugbur ama seg tama n talɣa akked  
twuriwin ». Γef wannect-a heddren fell-as am wakken d yiwen n ṣṣen n tsekla tamesayt n 
tesrit4.   

 

  II-2-1- Agzul n usbadu d usemmi d usettef  n tewsit n yinzan:   

          Si tama-agi ad d-nefk kra n tmuɣliwin i yellan deg usemmi d usbadu deg wayen 
yerzan tawsit-a n yinzan, ama seg lǧiha uzayer n tewsit, ama si tama uzayer n tmetti.  Ihi deg 
usbadu n usemmi d usettef n tewsit n yinzan, inagmayen-a fkan-d akk timuɣliwin-nsen belli 
banent-d am wakken yal isem i yettkemil i wayeḍ, neɣ am wakken sԑan yiwen unamek (d 
inumak ). 

          Γas akken d ayen aɣ-yessawḍen ad d-nefk agzul neɣ ad d-neg tamawt-nneɣ ad d-nini  
belli yella lxilaf neɣ umgired deg wayen yerzan aẓayer n tewsit, ad naf azal n ukkuz  
yiẓayaren. 

         Tikti M.Djellaoui (2007), yettwali yinzan d ṣṣenf n tewsit, yessekren (kecmen) di 
tsekla tamensayt n tesrit, ma d tamuɣli i d-yefka F.Bentolila ( 1993 ), alaḥseb n tezrawt-is, d 
ifukal i aɣ d-fkka, belli yinzan n tmaziɣt, d tawsit n tmedyazt ( tamedyazt tamecṭuḥt ). Akken 
daɣen i d-yefka A.Bounfour ( 1994 ), walla d netta yettwali tawsit n yinzan, di lewh-is belli 
tawsit-a d tin yemden d tin yekemlen, ɣef wannect-a yiwwid ad tilli d tawsit iman-is, ma d 
K.Bouamara (2007 ) , yewwid tamuɣli-is anda id yesemma deg waḥric n tsela tmawit belli 
llant kṛaḍ n tewsatin tigejdanin timeqranin, yal tawsit tebḍa d iḥricen, gar-aset : tiwsatin n 
                                                             
1 M.A.Haddadou, OP, cit, P. 43.  
2 F.Bentolila, OP, cit, p. 8    
3 M.A.Saleh, Asegzawal n tsekla, le petit dictionnaire de la littérature, Ed, L’Odysée, 2012, P.49. 
4 M.Djellaoui, OP, cit, P. 39. 

ullis( tamacahut, tadyant… ), tamedyazt ( aquli, izli…), tiwsatin timezyanin (timsaԑreq, 
lemtul, ddaԑawi…).  

         Akken llan wiyaḍ di tmuɣli-nsen ttwalin ṣṣenf-a  d aẓayer n tmetti d win yedren di 
tsekla timawit s wudem n talɣa tawezlant, sԑan tuddsa deg yal ameslay i d-qqaren imedyazen 
neɣ imussnawen,imi d netni i yeṭṭfen adeg meqren d wazal sԑan di tmetti-a, ma nuɣal ɣer 
tmuɣli nniḍen ad d-naf daɣen kra nusettef  n yisemawen nniden ɣer tama n yinzan i d-yebder  
A.Ameziane ( 2013 ) , d Y.Nacib (1990 ) di tezrawin-nsen xedmen deg temnaḍin n leqbayel, 
fkan-d azal n smus n yismawen i yetabaԑen ɣer yinumak n yinzan, ama deg ugbur ama deg 
talɣa d lebni n tefyar,  maca tezditen  yiwet n tagnit n tmenna-nsen, ɣas akken tikwal tt-asen-d 
s wawalen n tezwara i wakken ad d-beynen talɣa-nni amek tega, am wakken i d-yefka 
J.M.Dallet (1982)1, tabadut n yal isem-is gar yismawen-a :                                          

            Lmaԑna, Lemtel, inzi, Awal, Tamԑayt, wigi d inumak i yurzen mliḥ ɣer tutlayt 
tamaziɣt tamensayt timawit, alaḥsab usbadu d usemmi d usismel inagmayen, ɣer ɣur-sen d 
awalen ilqayanen, ttakken-d umeslay tikta yelhan, rnun lejhada i tutlayt d yimussnawen, sԑan 
azal meqqren di tudert n wumdan,  akken daɣen ttawin-d isental i yurzen  ɣer, lefhama d 
tmussni, d trebga, d uwelah, seg yal tutlayt, bnan ɣef talɣa n tefyar wezzilen, ama deg usefru, 
ama deg tmacahut, ama di tmedyazt,  ad naԑreḍ ad nefk di tfelwit-a kra n tibadutin n yinumak 
di temnaḍin n leqbayel sumata,               

       Tafelwit n kra n yismawen n temnaḍin  leqbayel  

 
Isem n yinzan  
deg tantaliyin 
n tmaziɣt 
 

 
Asbadu d usemmi d usettef di temnaḍin n  
 
tmaziɣt (lmaruk, Imzabiyen, Imucaɣen, 
Icawiyen, Leqbayel) 

 
lmaԑna  

D isem n tutlayt taԑrabt yettwasaxdem di 
teẓrinawt, semrasen-t di tmaziɣ s unamek  
arusrud deg wawal(lḥikma), yebna ɣef 
tefyar wezzilen,    

 
lemtel 
 

D awal i d-yekkan seg uẓar 'MTL' d isen n 
taԑrabt,yemmal-d inzi, talɣa-is d tawzlant  
yesԑa asnamek amudan(modél) 

 
Inzi 
 

D isem n tmaziɣt sumata, semrasen-t s 
unamek awal awezlan yettwaseqdec di 
teẓrinawt , akken yesԑa anamek n tmedyazt 
tamecṭuḥt  

 
Awal 
 

D asemmi n  teqbaylit yesԑa anamek 
amuran yettak-d umeslay ugar n lemԑani d 
tmussni 

 
Tamԑayt 
 

D awal n twereg yekka-d seg uẓar'emey', 
yemmal-d awal, d tanqqist, yesԑa anamek n 
taɣara     

 
                                                             
1 J.M.Dallet, OP, cit, P. 532. 

       Sumata  tasekla tamaziɣt d tasekla n timawit i yurzen mliḥ ɣer tudert n  tmetti i 
yimdanen, deg wayen yaԑnan asbadu d usemmi d usismel n tewsit n yinzan, deg wayen i d- 
urran yinagmayen di tmuɣliwin-nsen ɣas akken yella  lxilaf neɣ umgired gar-asen, imi 
segzan-d s kra n tikta belli ismawen : lemtul, lemԑun, awal, d inumak walla d  netni urzen 
mliḥ ɣer tmetti taqbaylit tamensayt, ttwaḥsaben ɣer tewsit yinzan, maca heddren fell-asen am 
wakken d yiwen n ṣṣenf imi kecmen ɣer tutlayt n tmaziɣt tamirant. 

      Nekni deg wayen nwala ilmend n wayen nesɣerbel, belli yezmer ad llin lemtul, 
lemԑun, yinzan, d inumak, neɣ d isemawen nniḍen i yeqqerben mliḥ ɣer tewsit-a, ɣef waya 
nedda deg kra n wawalen n yergazen nanna-d belli lemtul, lemԑun, awal d asettef n tewsit n 
yinzan, deg wayen yerzan awal-a yinzan, yezmer ad yilli iccud ɣer tatut n tmetti, ɣef waya  
yewwid fella-nneɣ ad nuɣal ɣer wannar ad negmer awal iccuden ɣer wawal yinzan snat n 
temnaḍin At ԑisi d Taɣzut . 

             

    II-3- Deg temnaḍin At Ԑisi d Taɣzut   

        Yinzan, ma nuɣal ɣer snat ntemnaḍin-agi ad naf d wid yeṭṭfen adeg s wazal-is, ladɣa 
iḥeddaden n wawal i d as-yefkan azal meqqren, imi i yuɣal d netta i d  rruḥ n tmetti tamensayt 
taqbaylit, ladɣ ɣur yergazen fkan-as ccan meqren. 

           Di tazwara mi nesteqsa kra n yergazen, d temɣarin, ɣer ɣur-sen amek ttwalin lemtul, 
neɣ lemԑun yettas-d d asefru daya kan  , deg unadi nneɣ di temnaḍin-a nufa-d agrew n 
yisemawen yinzan, lemԑun, d lemtul, maci kif kif-iten, yal ṣṣenf iman-is, yal wa d acu i d-
yemmal. 

           Di temnaḍt n At Ԑisi, nufa-d, s wawal umsulɣu n Cix Masԑud i d-yenan belli : «  
yinzan mači d isem i yesԑan anamek n lemԑun neɣ lemtul, d win yemgaraden, di twuri, di 
talɣa, wala deg umeslay ». Akken daɣen i d-yewi awal nniḍen inzi yekka-d seg umyag anzi, 
neqqar yettakanzi anamek n wawal-a  d amcabi s tenfalit nniḍen yezmer ad yesԑu asnamek n' 
umcabi ' md : amdan yettak anzi ɣer wayeḍ, ama di tfeka-is neɣ deg wayen nniḍenn.  

          Am wakken daɣen i d-yella yisem nniḍen d 'ancreḥ', akken i d-yena umselɣu 
amezwaru deg wawal-is : «  inzi d awal yettili gar ugar n kṛaḍ n yimdanen, yettizi wawal ɣef 
yiwen, iwakken a t-sawḍen ad yezԑef ɣer taggara ad as- nin : 'd inzi i d nanza, d anecṛeḥ i d-
nencṛeḥ, ɣur-k ad ad tɣileḍ d ṣṣaḥ' »1.  

         Inzi-a semrasen-t yergazen, tilawin, mara tezdi yiwet n tegni n tmena.  Sumata inzi d 
awal ur semrasen ara yimdanen n temnaḍin-a s yisem n tidet, ahat yekcem ɣer tutlayt n tsekla 
tamaziɣt tatrart neɣ ɣer tmurt imaziɣen s ṣṣenf n tewsit yemden sumata.  

      

                                                             
1 Cix Masԑud, Ass n, 02-04-215 

      Ma yella nuɣal-d ɣer wawal ''lemԑun'' d  ''lemtul'' mi nesteqsa s telqi di  temnaḍt-nni 
yakkan nufa-ten mači kif kif-ten sԑan yiwen n yiswi wa yettkemmil i wayeḍ deg wayen 
yerzan asemres-nsen, d acu kkan yal wa amek ad d-yass deg wawal, d ayen i d-beyyen 
umsulɣu nneɣ n temnaḍt At Ԑisi, deg wawal Cix Lmadani yenna-d : «  lemtel yesԑa anamek n 
umyag ṣnaԑ, glem, awṣef n tidyanin yeḍren di taliyin tiqdimin, am tmacahut,  uɣalen-t tt-
ɣimint-d di cfawat n yimdanen d tefɣent-d d lemtul s wawal n umeslay ( tefyirt )  »1. 

         S tenfalit-a temmal-d belli lemtul d ayen i d-yeglem umdan seg lehmum n ddunit i 
yesԑada ama d lemḥayen, ama d iɣeblen, ama d ayen yelhan, ama d ayen n diri, imi ttafen 
asirem di tmenna-nsen, lemtul-a ttawin-ten-id ԑinani mačči s tufra akken qqaren daɣen  
''lemtul am ticert di tuččid''. Sya iban-aɣ-d belli di timnaḍt-a teccud neɣ teṭṭef mliḥ deg wallus 
n ṣṣenf-a imi yes-s ; s lemtul i teksen yimdanen uguren neɣ ẓrufat n diri iwakken ad d-ǧǧen 
timetti tecbaḥ s wayen yelhan, ad nafk kra n lemtul deg wawal-a akken qqaren : 

       '' Tecbaḥ ddunit likan ulac lmut''.  

       '' Diri tefsut, mebɣiṛ iǧejiyen.                        

        Akken daɣen i yella wawal n lemtul ɣer tama-is, ṣṣenf nniḍen n yisem yettwasen mliḥ 
ɣer temnaḍt-a s yisem n ''lemԑun'', walla d netta yesԑa azal meqqren deg waḥric n umeslay. 
Yettas-d am lemtul, yewԑer iwakken at nefhem, yetwafhem s lmaԑna tufirt, mačči d win 
yellan ԑinani, acku yemmal-d deg wawal-is am wakken d tiyita ɣef umdan, maca nemmuger-d 
awalen ttussudmen-d seg-s deg wawal n temselɣut nneɣ tenna-aɣ-d  Lala ḥedda2 : « Γef 
tikwal yettas-d s unamek n yiwet n tefyirt ɣer kṛaḍ n tefyar , i yecbaḥ di lehḍur-is.  

         Awal n lemԑun d awal yudssen di tefyar-is, ɣef tikwal yettas-d s unamek n temsaԑreqt, 
yeḥwaǧ tiririt, iwakken ad nawweḍ ɣer lmaԑna-nni taḥqanit, acku yettas-d mačči ԑinani, d 
ufirt  yettili deffir umeslay », akken daɣen yezmer ad d-yawwi tikta n diri deg umeslay n 
umdan, rnu ɣer waya yesԑa anamek usenqed,   

         Akken i yella deg yiwen wawal i tenna Yemma Uzeṭṭa tura deg wakud-agi yemxalef 
ɣer zik : « Tura, d acu ad tmaԑinaḍ, hedder ԑinani, ԑeggaḍ ad nsel, ur hedder ara s lemԑani », 
tkemmel deg wawal-is, nessemres awal-a mara nebɣu ad d- nehder ɣef yiwen n wergaz neɣ 
ɣef yiwet n tmeṭṭut nettawi-t-id s wawal n lemԑun iwakken ur fehmen ara wid yellan di tegnit 
n tmenna nni, ɣef waya yewwid fella-nneɣ ad ten-seqdec ṣṣenf-a, yettili s waṭas ɣur tlawin, 
imi nitenti i t-yeseqdecen awal-a deg wayen n diri, acku d nitenti i yesԑan leԑyub s waṭas deg 
ucali-nsent awi ameslay tarreḍ wayeḍ. 

         Di lebni n tikti n wawal-is tenna-d : « tidet lemԑun n zik, yekka-d seg umyag mԑԑen, 
lehhu, ttawin-t- id, at seqedcen yimdanen s unamek uffir, akken yella deg wawal  '' yeṭṭef awal 
yekkat s lmaԑna'', d win yewaԑren i lefhem, mačči menwala ad yefhem, sԑan amkan meqren, 
di tegnit n tmenna-yis, ama di tejmaԑit, ama di twizi, ama di lferḥ, ama di lqerḥ »3.  

    
                                                             
1Cix Lmadani, Ass n, 24-05-015  
2Lala ḥedda. Ass n, 18-02-215 
3 Y.Uzeṭṭa. Ass n, 12-03- 2015 

          Di lebni n tikta-agi n temsulɣa ad d-nawweḍ ad nsegzi kra n tulmisin deg wawalen-
sent, belli ṣṣenf-a yesԑa sin inumak alaḥsab deg wayen i d aɣ-d-nnant, yella win i d-yemmalen 
ṣṣenf-a ''lemԑun'' d isem iseqdecen-t tlawin deg wayen yerzan tiyita ɣef yimdanen, ama d ayen 
yelhan, ama d ayen n diri, akken daɣen i d-yemmal di tidet n uẓar-is belli isem-a semrasent 
yimdanen  di tmenna-nsen s wudem alqayen n tmussni d lefhama, awal-a ''lemԑun'' yedda-d  
di lmaԑna n wawal tenfalit-a , d wanda i as-qqaren : 

'' Kulci yella ɣur ḥemmu, awi kan saḥmu''                                 

        Nufa-d d axel n temnḍt n At ԑisi, awal ''nkuz'' i d-yemmalen tutlayt tabelԑisiwt, qqaren 
''nkuz'' neɣ ''tabelԑisiwt'', nkuz yettwassen di temmnaḍt-a s yisem n tuttya n lehḍur neɣ 
umeslay, ṣṣenf-a ur t-semrasen ara yimdanen n temnaḍt-a mara ad d-fɣen ɣer temnaḍin 
nniḍen, neɣ ɣer yimdanen nniḍen, acku  ttɣilin yimdanen hedren fell-asen, am wakken i aɣ d-
inna Yussef deg wawal-is : « nkuz d awal am lemtul, neɣ lemԑun, yemgared cwiṭ deg-s di 
tuttya n umeslay-nni amezwaru, ddem awal-nni tewteḍ s  wawal-nni kan »1. 

         Ad nessaweḍ ad neṣṣersi tikti-a ɣef wayen i d nura seg umdan i d-yussan d anerzuf ɣer 
temnaḍt n At ԑisi deg wawal-is yenna-d : « qqim-aɣ gar at ԑisi adṣen ttaḍsa-ɣ yid-sen, ziɣ 
netni hedren felli nek ur ẓriɣ d acu yellan », s tenfalit-a ad naf nkuz d ayen i d-yemmalen 
tuttya n umeslay, yesԑan anamek n tenɣumnayt, mačči win yellan ad d-yefhem,  imi tura ad 
naf awal ur yettwaseqdec ara s waṭas di temnaḍt-a. 

    Ma yella nuɣal ɣer temnaḍt n Taɣzut ad d-naf wala d nettat turez agaruǧ n umeslay n 
tewsit yecban, yinzan. Ihi isem i d as-fkan i yinzi n tutlayt tamaziɣt, d isem n lemԑun.   

         S wawal n temselɣut nneɣ Yemma.Faḍma'' Lemԑun d awal i d-gelmen yimdanen ɣef 
tedyanin yeḍren di taliyin iԑedan, cfun-asent yimdanen di tudert-nsen, uɣalen a ten-id 
snulfuyen s wawal alqayen n usefru amezyen ''. S wawal-a i d-yemmalen tenfalit nniḍen, ad d-
naf isem n lemԑun, d awal usnulfu i d-yekan seg temsal yeḍren di talit taqburt, d tirmit n 
umdan, uɣalen lemden-ten d lsas n tudert-nsen, ttawin-ten-id s wudem n unamek  asefru, d 
annect-agi i ten-yeǧǧan ad d-shilen, wad d-ressin  di cfawat-nsen.   

          Akken daɣen ad naf awal nniḍen ɣer tama n wawal lemԑun isem nniḍen '' lemtul '', 
yurez ɣer unamek n wawal '' acekkar '', neɣ '' lmadḥ'', ttawin-t-id d aglam n tiktiwin yelhan ɣef 
yimdanen mara bɣun ad fken tamuɣli fell-asen ssexdamen awal n lemtul, yernu daɣen qqaren-
t-id s talɣa n usefru ugar n ukkuz n tefyer, ṣḍis n tefyer.     

          Akken ad nefk kra n tmawalt  i as-yezin i wawal n yinzi, neɣ ɣer yinumak i yetabaԑen 
ṣṣenf-agi, nerza ɣer kra n temnaḍin i yeqerben, akken ad nwali ma yella kif kif akked win n 
snat n temnaḍin-a. Nruḥ ɣer temnaḍin nniḍen, nufa belli ayen yaԑnan awal-a ''inzi'', d '' lemԑun 
deg wayen i d-nnan yimsulɣa n temnaḍin n wanda nruḥ di tezwara, nufa belli awalen-a d wid 
ur ttwasen  ara di temnaḍin-a akken i yettwassen di snat n temnaḍin timezwura. 

          Ma d awal lemtul, nufa-d ulac amgired deg wayen yerzen ṣṣenf-a . Seg wawal n 
Ṛamḍan , yenna-d ''lemtul, d awṣef n tedyant yeḍren deg zman aqdim, tgerrid tedyant- nni, d 

                                                             
1 Youssef,Ass n, O8- 02- 2015 

tin i d-ttawin s lemtul ''1 . M.Ameziane i aɣ d-yennan belli awal-a d win i d-yegren di tqeṣit 
yeḍren deg udrum,  wa yeḥku-t i wayeḍ, iwakken ad d-tt-qim di cfawat n umdan, imi sya ɣer 
sdat ttakan-t-id d awal amecṭuḥ  

s lemtel ''2. 

      Deg wayen nega tamawt ɣef wawalen-a, lemtul, d lemԑun, nufa-ten mgaraden deg  
wayen yerzan asemmi, d unamek, yal wa amek i d-yus-a deg lebni n tefyer, imi tezditen yiwet 
n tegnit n timawit, neɣ d asnulfu n tisekla timawit,  ttefɣen-d seg tirmit n wumdan, ttidiren di 
cfawat-nsen, ssexdamen-ten iwakken ad ksen cwal d iɣeblen i yellan gar tmetti sumata, akken 
daɣen i d d-tbanen deg wamud i d neǧmaԑ seg snat n temnaḍin-a, nufa-d belli lemtul d wid i d 
tt-awin s tefyer n lehḍur wezzilen, akken daɣen ttawin-dlemԑun s usefru wezzilen n tmedyazt,  
yeweznen, yernu lecbaḥa, d unamek alqayen umeslay 

  

  II-4 -  Timental yellan deffir wugura-a : 

           Deg wayen yerzan timental neɣ ssebat i yeǧǧen tutlayt tamaziɣt ad tcebken wuguren 
yecban amgired yettilin deg usbadu, d usemmi, d usismel gar tewsatin n tseka tamaziɣt , ad 
nesmekti ɣef tikta i d-bedren tuget n yinagmayen am G.Pernet, A.Bounfour, nanna-d 
timentilin i yerran tizrawin yecban tigi ɣef usettef n tewsatin d tbaddutin-nsent di tmaziɣt 
yuwԑer, annect-agi yettuɣal di tazwara ɣer tmawalt taqbaylit d tmaziɣt tamesbaɣurt s 
tentaliyin, yezmer daɣen amahi n tatut i d-yettawin timawit imi imdanen ɣer tama n tira 
uɣalen tettun, ur saxdamen ara aṭas n tkatut-nsen, daɣen sseba nniḍen iccuden ɣer wawalen 
ijenṭaḍen, neɣ ɣer yirṭalen n wawalen seg tutlayt taԑrabt ɣer tutlayt taqbaylit. 

       Akken daɣen i d-yella wugur ur nessaweḍ ara ɣer i yigemmaḍ iwatan tasekla-a, imi 
annar amiḍran d wannar aseklan n teqbaylit i ɣef sbedden tizrawin-a, anadi-nsent yella-d 
yeḍfer anagrew abarrani, deg wayen tettwali G.Pernet di tmuɣli-is temgared ɣef sin 
wannaren-a, acku tasela-agi tettwassen s wubrid n timawit.  Ladɣa ibarraniyen ur ssawḍen ara 
ɣer i yigemmaḍn iwatan imi ur  ssawḍen ara  ad gzin tutlayt-a d yinagrawen iccuden ɣur-s ɣef 
tikti n wawal-is : «  ulac awal aqbayli amensay yettuɣalen ɣef yinaw aseklan yesԑan anamek 
yettwaqblen iwata, deg wawalen n tutlayt tabarranit »3 .  

          S tmuɣli n A.Bounfour akken iwali ula d netta ɣef sseba n wugur deg wawal-is, 
annect-agi yettuɣal ɣer lexsis yellan deg  tezrawin n tewsit-a , ama si tama n tanecta, ama si 
tama n taɣara, ladɣa aḥric ameqren yurez ɣer usettef tasentalant4. Am akken i d-yella deg 
tewsatin n ullis d tewsatin n tmedyazt belli yezmer ad d-yilli waxlaḍ gar-asen, deg wayen 
tenna G.Pernet deg tikti n wawal-is, imi tiwsatin n tmedyazt d tewsatin n ullis ur sԑint ara 
tillas gar-asent, neɣ myekcament gar-asent     

    
                                                             
1 Ramḍan, Ass n, 15- 01- 215 
2 M.Ameziane, Ass n, 12-05- 2015 
3 G.Pernet, Op, cit, P. 54. 
4 U.Baumgard in  A.Bonfour, Op, cit, PP. 175.198 

 Tagrayt  

        Seg waya nessaweḍ ad d-nini belli di tidet llan waṭas n yismawen neɣ yinumak 
iccuden ɣer ṣṣenf-a n timawit tamensayt, ama d lemtul, ama dlemԑun. Ilmend n yinumak i d-
nessegrew, ɣas ulama ur mlalen ara si temnaḍt ɣer tayeḍ yezmer wa ad d-yekemmel i wayeḍ. 
Ayen yeǧǧen ad d-yili umgired gar-asen yettuɣal ɣer laxsis n usemres n ṣṣenf-a, ama deg 
yinzan n tutlayt tamaziɣt, neɣ ɣer yinumak-is n tutlayt n tmatti taqbaylit , imi tewsit-a tella 
teṭṭuref deg tmetti tettwaԑzel, ɣas ulama d tin  yeččuren d tulmissi, d useḍru, d tegnatin n 
tmenna, i d-yettaken ljehd i umslay n yimdanen, iwaken ad d-inin ṣṣenf am wagi. 

           Γef waken nezṛa di tidet timetti taqbayl sumata d tin yedden deg ubrid amaynut n 
umaḍal deg wayen i d-yettnunfun d tawilat n tmura tibarraniyin, tuɣal wala d nettat teddem 
timuɣliwin timaynutin n tsekliwin nniḍen, ladɣ d ayen i yerran imdanen ur sexlaḍen ara gar 
inumek n wawal d wayeḍ neɣ gar umeslay d wayeḍ,   

 Inzan d yiwen n ṣṣenf i yewten ɣer lsas n tsekla  tamensayt timawit, ɣef wakka ad t-id 
naf yettezi wawal fella-s, ladɣa ayen yerzan asbadu d usemmi n tewsit-a. 
   Timenaḍina At Ԑisi d Taɣzut ur mgaraden-t ara ɣef tiyaḍ n tmettiyen n tmura 
timaziɣen sumata,  imezdaɣ-is mazal ara d ussan ṭṭefen deg wannar n leԑwayed d wansayen, 
ɣef waya nufa-d, Inzan d amur n tsekla i yeggԑemren, lsas-nsen d wazal nsen yebna ɣef 
wawal n tmussni d lefhama yernu lecbaḥa d unamek i umselay, ssexdamen-ten ( timenaḍin-a), 
argaz, tammeṭṭut ; qqimen ɣef yixef n yiles d tkatut n yal yiwen deg-sen ar ass-a d ussan,  

           Nessaweḍ almend n tezrawt-a negga tamawt ɣef umgired i yellan gar  lemtul d lemԑun 
n temnaḍin-a  ad naf : 

          Talɣa n lemtul, d tin yebnan ɣef tefyer wezzilen,  i yesԑan anamek n tewsit n tesrit, 
maca lemԑun yebna ɣef tefyer n usefru awezlan ugar n ukuz n tefyer, annect-agi i d-yemmalen 
belli tawsit n tmedyazt, anayyi n wannect-a yettuɣal ɣer tmenna n yimsulɣa d wamud i d-
negmer seg wannar n temnaḍin-a 

           Almend n yinumak i d-nessegzi seg snat n temnaḍin-a, At ԑisi, d Taɣzut, d temnaḍin 
nniḍen i tt-id-iqerben nufa-d mgaraden di lmԑna ( anamek ) i d-yettawi ṣṣenf-a n yinzan d 
lemԑun.  Γas ulamma mgaraden deg usemmi, inzi n tmaziɣt yesԑa anamek n lemtul di temnaḍt 
n AtԐisi, akken yesԑa anamek n lemԑun di temnaḍt n Taɣzut. Ahat ɣer wannect-a, zemren ad 
ilin d inawen, neɣ d awalen myekmmale i yettdabaԑen ɣer yiwet n tewsit n yinzann n tmaziɣt. 

           Ayen yeǧǧen ad d- yili umgired deg wayen yerzan ṣṣenf-a  imi  seg talit ɣer tayeḍ 
tettbeddil tutlayt d wayen ad d-yekecmen seg wawalen ijenṭaḍen, yernu daɣen yettwaԑzel, 
yeṭṭuref timetti n temnaḍin-a.  Tawsit-a  nufa-t-id di snat n temnaḍin-a, turez ɣer sin leṣṣna n 
wawalen. Awalen iqesḥanen d wawalen ilqayenen, d ayen i yeǧǧen irgazen, tilawin, ad 
senqasen deg usnulfu-is,  

          Ayen yerzan timentilin nniḍen ɣef wakken yettwali,  A.Bounfour, belli timetti 
taqbaylit tedda  deg ubrid n ubeddel si talit unkcum arumi, tettdabaԑ tawilat imaynuten, 
tbeddel tamuɣli n umaḍal sumata     

          Iswi n tmenna n tawsit-a ,yeččur d awalen i tegber tmetti taqbaylit, ilmend n wamud-a 
i yellan d agerruǧ , d tegmi i yeččuren d aṭas n lemԑani, ɣef wakken i d-yeban ama deg 
tezriwin, ama deg tilawt, nuf-d belli ṣṣenf-a yemmal-d i yimdanen tamussni, d lefhama, d 
trebga, d awelleh ɣer wayen lqayen ɣef wannect-a nufa-t yewet azal meqqren di tmetti 
tamensayt timawit.                

         S umata daya d igemmaḍ i ɣer newweḍ di tezrawt nneɣ, yis-sen nessaram, nerra-d ɣef 
yiseqsiyen i  d-nefka di tmukrist. Yernu nezmer ad d-nini, ayen i ɣer nessaweḍ, yenjer-d abrid 
i tiktiwin teyyaḍ, yis-sent ad nezrew tawsit-a s telqi deg yimahilen nniḍen sya d asawen.  

Amahil-a s lexṣaṣ yellan deg-s, nessaram ad d-ilin wiyaḍ ɣef wayen yerzan tawsit-a, akken ad 
yemmed unadi fell-as, s tegzi n tiktiwin timaynutin, ara yarren anadi yecban wagi, d anadi  ara 

yesԑun tirrekizin issaḥen, d alqayen  d win ara yemden  ara iwellemen s ugemmer aḥqani seg 
wanar n temnaḍin n tmura timaziɣin  

Lemԑun : Taɣzut 
 

1- Akem-yexdaɛ rebbi a Fransa 

Yeggan ccan iwemčič 

Asmi i ttuγ-it di tmurt-is 

Di taɛričt i ittbecic 

Iruḥ γer Fransa 

Yerra-d  takaskit deg idi-is 

 

2-A s kra i yizzan zzut 

Tegreḍ-as am yired n teẓrut 

Гer d axel ur yefki iẓuran 

S uffela tezza-t tafut 

 

3-Anwa i tt-yedɛan fell-i 

Yefka-yi snat temγarin 

Yiwet ad t-deɛɛu fell-i 

Tayeḍ ad t-qqar ammin 

 

4-Ad ccerḍent cambrat 

Ad ddunt mebla tamaγra 

Ad d-inint i temγart berra 

 

5-Asmi ad tḍebirent temγarin 

Ccuren yečbula 

Asmi ccaxent telmezyin 

Lemliḥ ad yesɛu lgelba 

6-A ɛemmi belxir 

Ma tiṭ-ik di lxir 

Ula d accegaɛ yella 

 

7-Asmi yeznuza telwa 

D nekk i yufa 

Am netta am yesmas 

Ma ttura yebna lɛalya 

Σḍem n ṣṣraya 

Yettu ay ɛeddan fell-as 

 

8-Arriγ-d nahta s wurfan 

Ccureγ ikufan 

Yegra-d kra di lqaɛa 

 

9-A wiṭṭfen zahr-is d aqelwac 

Ad t-yezlu iwarrac 

Ass n lɛid lewhi n ṭṭlam 

 

10-A lɛali hder iman-ik 

Agarfiw  ara k-d-tenneḍ 

Ccmiḍ yebγa ad yetwesax 

Ccmiḍ yebγa aḍibeyeḍ 

Tissas yellan γer yezrem 

Uγalen-t si jiṛmeḍ 

11-A yaqcic a gma aqcic 

Berkak aɛeddi lḥara 

Ad iɛeddi yizem yeqsi-k 

Ad as –tiniḍ seg-i ttγira 

Ik-inefɛen d zwag-ik 

Wama taḥbibt  d lɛira 

 

12-A yaẓẓerẓur urqim 

Ares-d ad neqqim 

Tamecṭuḥt tezweğ 

Tameqrant teqqim 

 

13-Asmi i ytuγ di zik-iw 

Dtafgaγ deg igenni am ẓerẓur 

Tacacit γef  yixef-inu 

A ttah tbed am ṣṣur 

Ma ttura zelgen-iyi wussan 

Tassumta-inu d aqejmur 

 

14-Atmaten-is iḥerziten 

Desmid la tetten 

Ma d nekkni yezhay-aγ s telwa 

 

15-A kem yexdaɛ Rebbi a Fransa 

Yeggan ccan i baba 

Asmi i ttuγi-t di tmurt-is 

Yectaq ula d ccema 

Tura mi i iruḥ γer Fransa 

Yerra-d taknna γef yemma 

 

16-Argaz ur nxeddem 

Arra-s tabarda ad yagem 

Argaz ur nxeddem 

Fkka-s tarruka ad yellem 

 

17-Ẓllaγ tafetust tucbiḥt 

Гer sidi ad teṭṭef tacriḥt 

Tfeḍḥeḍ-iyi a tufḍiḥt 

Amekk aram xeddmaγ a tarwiḥt 

 

18-Zewğaγ zwağ uqarqar 

Ur yerbiḥ meqqar 

Yerna ad yegel fell-i 

 

19-Zwağ lɛali am rebbi ɛzizen 

Ṣbaḥ tamedit yella 

Yir zwağ am rebbi  yeguğen 

Yiwen wass qila 

 

20-Tuγal tmuγli s axerraz 

Yettfuḥun d lggaz 

Aḥcayci meskin yenza 

21-Tajmilt n rebbi 

Tayeḍ n ṣṣalḥin 

Id-yefkan aqcic 

Nertaḥ i tismin 

 

22-Lkurağ s tfenṭṭaẓit 

Ay tebna ddunit 

Wama laḥbab dimuḍan 

 

23-Win i kesben iles 

Yekseb   nnesxa 

Win ur t-neksib 

Yenza    serxa 

 

24-Ssber d ssber 

Lhedra theder 

Tassusmi txeddem 

Ibab-is leqder 

 

25-Rẓẓana deg yilsawen 

Ur inum ḥed lkaysa 

Uḥdiq iheder s lḥikma 

Kul awal deg-s lmaɛna 

Ungif iheder s laɛker 

Ẓran-t akk medden yexla 

 

26-Yegga-d weγrum d axredli 

Yeserkab  wazi 

Win it-yeccan ad d-ifellaq 

Iḥun rebbi d nekkni 

Macci d inebgi 

Win it-yeccan ad iγerraq 

Tḍehri-yi ɛdidi tcebaḥ 

D ul-iw la yferraḥ 

Lukan tettu tikkerḍa 

 

27-Σezzit aɛezzi 

A tin ur nukki 

Dderz n ṭnuḍin 

Fell-am yettɛeddi 

 

28-Tislit-iw am ccuca 

Iḥekkun i memi laɛca 

D id-rimen-iw i d-iḥramen 

Mi  d-iwwiγ lmuṣṣiba 

 

29-Ay teḍra yidi a yemma 

Am taḥmamt ger iṣṣeḍraf 

Ticcerkett deg yiri-is 

Nettat  ad d-tettrağu cfaɛa 

 

30-Slam ɛlik a yaqeduḥ bu massen 

Seg wasmi it-γabeḍ a yemma 

A taɛebuc iffasen 

Ma terriḍ-as deg  uxxam-iw 

Xas  ḍrreg fell-asen 

 

31- Dteffaḥ  ṣṣrur 

Izegren i sebɛa lebḥur 

Ad t-yecc wemγar 

Ad yuγal d aqrur 

 

32-Ad kaḥlaγ myat ccfer 

Ad arnuγ myat  ḍkker 

Mi d-yekcem ad yaḥker 

Mi yeffeγ ad icceker 

 

33-Iṣaḥa wudem-ik aḥsen 

A wi t-yerran d arkasen 

Ad yelḥu ccetwa lexrif 

Ad nebddu ad qerṣen 

 

34-Yanegma  awramtgem 

Yessakan xuya γer lhem 

Lukan maci d kem 

Ansi i d-iɛedda ad yid-yedhem 

Wekllaγ fell-am idamen 

Ad am-kerfen γef wallen 

 

35-Σeslama s telwest-inu 

A tin rẓagen am illili 

Tiwi-tt-d deg unyir-im 

Ula diẓiḍ yekfa-yi 

 

36-A yaɛergub bu fuden 

A yargaz bu yerbiben 

Ansi  jk-d-kkiγ d assawen 

 

37-Ẓiγ taččinatt d agemud 

Гef  ṭerf  leḥdud 

Neḍmaɛ ad nečč d lγella 

Aziγ si lsas ad yethud 

Maca akka ad yenɛud 

Ṣber ad tɛeddi lmaḥna 

 

38-Sliγ i ḥğila 

Rekben-tt leryaḥ 

M ttif ad tteffaγ d asuki 

Wala ad tt-yekrez Yir fellaḥ 

 

39-Win i yeččan amur n yimaγban 

Am win yettwalasen  ddin 

Ur t-ixelleṣ ara 

Ad tent-ixelleṣ di ddunit 

Neγ di laxart 

 

40-Win i yesɛan  yir tawellit 

Netta ad iccerreḍ 

Win yesɛan yir tagmatt 

Netta ad ixerreḍ 

 

41-Steqsaγ taqubaɛt 

Tenna win yesɛan yir tagmatt 

Ulayγer yeqqim di tejmaɛt 

Ma ulac ad tenγen s txeddaɛt 

 

42-Adrim-ik ur t- neqbil  ara 

D keč ay nebγa 

Ul-ik zeddig yeṣfa 

Tefkkiḍ-aγ-d sekkna 

Ad ak-nezdeγ ur nteffeγ ara 

 

43-Tṣefḍem lerbayaḥ 

Гef uxenfuc n yellit-wen 

Ad awen-tuγal am ṭumba 

Win i tt-yemmuqlen ad tt-iɛaf 

Ur tt-ixeṭṭeb ara 

 

44-A faḍma ɛemran 

Am ukabsul yerγan 

Tameγra deg at ṭṭelḥa 

Nettat la tceṭṭaḥ di ḥelwan 

 

45-Win yebγan ad yeggal 

Ad yeggal γer uwḥid 

I yeqqimen waḥdes 

Ur yesɛi  ḥedd d amwanes-is 

 

46-Ma tgezmeḍ taḥbult γef rebɛa 

Qabel bubṛaḥ amek yella 

Talqimt telha 

Talqimt terγa 

 

47-Tameṭṭut yeffγen γer ssuq 

Nnif-is deg  sendduq 

Tameṭṭut yefren deg sendduq 

Nnif-is yenza di ssuq 

 

48-Ẓwağ-iw d wurnefri 

Yeseb-d tigejda yeγli 

D baba i yiggan akka 

A t-ḥasbaγ zdat rebbi 

 

49-At ḥellwan ihraracen 

Ireglen si kerwaccen 

Mi sllan i yizem yesensen 

Am taγaṭ yetbaɛ wuccen 

 

50-Inṭeq uẓru s akkera yenna-as 

Uk a baba rẓeγ 

Inna-as ukkera 

I nekk d acu ara d-iniγ 

51-Win ara yjemɛen 

Arraw n yir tamγart 

D dukkar amjaḥ 

Ger lmaγreb akk d lɛica 

 

52-Tiyita γer d axel a yul 

Ṭɛam yusa-d s ufella 

Ma yella seg witɛerfen 

Laẓ yelha d imensi 

 

53-Wi yufan lebγi-s a yul 

Tiγimi-t γer wiɛzizen 

Arfed axxam-ik d acluḥ 

Akken xedmen waɛraben 

 

54-Attmer d rebba tlillitt 

Muḥend yelha 

Yemma-s diri-tt 

 

55-Ddaɛwat tedɛa yemma 

Tuγ-iyi werɛad sineγ 

Ihubbel sidi lɛemr-iw 

Almi i tent-mlaleγ 

 

56-Ur kelleb a bu wayla 

Imi d nnger yella 

Ur kelleb a bu ṣṣaḥa 

Imi d lahla-k yella 

Ur kelleb a bu derrya 

Imi d lmut tella 

 

57-Sebɛesnin nukni nfrres 

Di tγezwa iffires 

Neẓẓa taxuxett i lmakla 

Mi d-nkker ṣbaḥ nebges 

S lmus d lemqes 

Ad nrkker ad nebnu tala 

Aẓiγ d lmumen ad y-teqqes 

Laḥlu yrtti d lqares 

Nɛelbun lxir lwaqt-a 

 

58-Ay ɛettbaγ rwiγ lamrar 

Wwan-d akk lerzayaq 

Yečča umeγbun  lerzayaq 

 

59-Maɛlum yeziğwa-s 

Maɛlum yesgerwiḥ 

Maɛlum iḥedder am waḍu 

 

60-Ar yaf sɛid i yiman-is 

Iɛiri-tt i lğiran-is 

Aɛeddis-s deg ubellaɛ 

Netta la yeqqar addelaɛ 

Lemtul : At Ԑisi 
 

1-Ayen yellan di tasilt 

Ad t-id-yessali yeflu 

 

2-Akken qerḥent ,inefɛent 

Taḍṣa n wuglan tewɛer 

 

 3-A rebbi dawi 

Neγ awwi 

 

 4-Anda-t ṭṭbel a yaγyul 

Deg uxxam n xwali 

 

5-Yetta-k irden i yir tuγmas 

Derrya i yir terras 

 

6-Ala agudu i yettimγuren 

 

 7-Idrimen am ilefḍan 

  Ttruḥun ttuγalen 

 

 8-Yeḍmaɛ aqerquc 

Deg yimi n taγaṭ 

 

9-Ikkerz-it wezger accerqi 

Yečča-tt weγyul s yiγimi 

 

10-Win yeqqes yezrem 

Yettaga-d seg useγwen 

 

11-Rewlaγ-d i bu yeblaḍen 

Ḥeṣllaγ-d di bu yeṣllaḍen 

 

 12-Icuḥ iduḥ, yegrareb iruh 

    A bu snat yiwet ak-truḥ 

 

 13-Xdem lxir s texriṭ 

Neγ s uḍar dufus 

Anda ulac akk s yimi 

 

 14-D lqella n weksum  

I yesseknafen turin 

 

 15-Aɛeddis yesseblaɛ 

Ṣṣura a t-sexllaɛ 

 

 16-Lxedma ar lwaldin 

Am win ifferḍen adaynin 

 

  17-Refdeγ-t la yettru 

Serseγ-t la yettru 

Amek as xeddmaγ  i daɛwessu 



Amud 
 

64 
 

 

   18-Qbaḥ terbaḥ 

 

   19-Win yebγan ad yuzur 

       Ilaq ad yirqiq 

 

   20-Win yewwet laẓad  s aqerru ad as yecfu 

Win yewwet s aɛeddis ad t-yettu 

 

   21-Seḥeb iccifaḍ 

Ar tt-affeḍ arkkasen 

 

   22-Leɛqel ma yebra i lmaɛqul 

Ad yuγal ur iɛeqqel  

 

 

   23-Awer yeggani ufus,tafettust 

 

   24-Aɛeddis-iw yeqqur 

  Axxxam-iw yeccur 

 

  25-Tella sabqa teɛwaq 

Tuγ argaz teɛlluleq 

 

  26-D tassa i yiğğan ttaḍṣa 

Almi qqimeγ ɛert nnesa 

27-Tayaẓiṭ ad t-tettarew 

Ayaẓiḍ  iqqerḥit uccercur-is 

 

28-Гur-k yelzem 

Гur-i yegzem 

 

 29-Fkki-yi-d si tawant-ik 

Ak-fkaγ si laẓ-iw 

 

 30-Ur ttiẓiḍ ak-ččen 

Ur ttirẓig ak-ğğen 

Ili-k kan muz waḥlu 

 

 31-Kulci ad as-tafeḍ ddwa 

Ar Σli tečča temda 

 

 32-Mttif ad teqim d asuki 

Wala ad tt-yekrez yir fellaḥ 

 

 33-A yaneznaz yekka-ten 

Nihni ur d-ttasen 

Nukni ad nteddu γur-sen 

 

 34-Nnan  ifransa  telha 

Kiγ-d  s-yenna 

Yiffi-tt ugudu γur-i 

35-Giγ-am am taggut γef tγaltin 

 

 36-Xedmeγ ttneɛtabaeγ 

Wiyaḍ  ttawin cciɛa 

Neγ dtaγerbalt γef texxamin 

 

37-Rebbi yeẓra 

Ameẓruy yemmarka 

 

38-Σeẓẓi ɛeẓwan 

Ad nečč ad nefk ilğiran 

 

 39-Yedder lḥağ  

Almi yenaḥwağ 

Almi la-yjebed akkruci 

 

 40-A ṭa yaṭa 

A laḥna-ak n lbaṭaṭ 

Am ass-a ad d-tegri ṣuṭa 

 

41-Wa d rebbi 

Wa d ṛṛay-is 

Wa d ddaɛwessu imawlan-is 

 

42-Ayrad d sɛid i t-yenγan 

Čiɛa d abu sliman 

44-Ččiγ tament 

Segraγ-d tarṣelṭ 

Tiwwi muḥend γer tenṭelt 

  

45-Akli yesdemdum 

Lqayed yessusum 

 

46-Ay acelqim 

Lahlak-a d aqdim 

Dawi neγ qqim 

 

47-Yettban ussigna 

 I d-yettawin  lehwa 

 

48- Iles  awezlan, laɛmer i terzint tuγmas 

 

49-Yir zzit terna lerla 

Yir qqardac yerna aɛllulaq 

 

50-Zwağ lɛali am webrruc ma d ay-teqneγ 

Yir zwağ am gejdur ma d ay-tewtteγ 

 

51-Σezrayen n medden ak yemmut 

Win-iw  ay teddu γef tmur 

 

52-Ur ggint s yesγaren 

Ur ddiment imγaren 

53-Kulci si ssuq 

Nutenti ttɛasan-t senduq 

 

54-Kulci d iffasen 

Nutenti ttɛasan-t ssuq 

 

55-Lğil n fufu 

Rnanas tilifun 

 

56-Zik axeddim γef ilewsan 

Tura dabraq n yeγsan 

 

57-Qimen i damen 

Zwaren at yedrimen 

 

58-I iceṭḥen  d lkif 

I yesefrayen d lḥif 

 

59-Yessenγal win ur d-nettagem 

Yesserγay win ur d-nzedem 

 

60-Yiwen ur d-yettagem 

Yiwen ayen yufa ad t-yeddem 

 

61-Tizizwit berriken 

Dtament-is i imaɛccuqen 



Amud 
 

69 
 

 

62-Meččen  wul-awen 

Qqimen-d wudem-awen 

 

63-Seg wasmi ad lallen 

Aγ-katen wuguren 

Ineggura d agguren 

 

64-Rebbi  iref-d yessrusu 

Yettedem ula seg wussu 

 

65-Win ur nettnawal 

Ur t-yegzim wawal 

 

66-Iles yettḥawal-itent 

Aqerru yettaγ-itent 

 

68-Tassusmi ,d zzin n yimi 

 

69-A xedment ccicwa 

Dant mebla ccwar 

70-A baba wtenneγ 

Aɛemmi  ɛeqlenneγ 

 

71-Aḥbib am zeqqur 

Anda teɛyiḍ serḥas din 

72-Aẓẓeṭṭa yegren yekkrs 

Lal-is ur tettayes 

 

73-Afus ur d-nettawi ara nffeɛ 

Ad as-yefk rebbi lmedfaɛ 

 

74-Afus   yecbaḥ si zebggan 

Tameṭṭut tecbaḥ si  mawlan 

 

75-Axam ur nesɛi tamγart  

Am wurti mebla tadekkart 

 

 

 


